
სატელევიზიო მონიტორინგი

შაბათის, 19 მაისის   მთავარი მოვლენები
4შინაგან საქმეთა მინისტრის 18 მაისის საპარლამენტო დებატები კვლავ განხილვის თემაა


8"თეთრი ხმაურის მოძრაობამ" საგანგებო განცხადება გაავრცელა


9ოთარ კახიძე: პოლიციის შესვლა ჩხრეკის ჩასატარებლად იყო ლეგიტიმური, მაგრამ სპეცრაზმის ავტომატებით შესვლა იყო  არაადეკვატური („იმედი“)


12ეკა ბესელია: გახარიას გამოსვლით პარლამენტში მთლიანობაში ჩანდა, რომ სამართალდამცავი სისტემა სრულიად სხვა სტანდარტზე გადავიდა („იმედი“)


15ანა სუბელიანი პოლიციის მთავარ სამმართველოში დაკითხვაზე იმყოფებოდა


15ნარკოტიკების რეალიზაციის ბრალდებით დაკავებულების საქმის ე. წ. ოქროს მოწმემ საქართველო, სავარუდოდ, უკვე დატოვა


16რუსულმა მხარემ ხელი მოაწერა შეთანხმებას საბაჟო მონიტორინგისა და ადმინისტრირების თაობაზე  (საზოგადოებრივი მაუწყებელი)


18ხორავას ქუჩაზე მოზარდების მკვლელობის საქმის მტკიცებულებების ნაწილი განადგურებილია („შაბათის კურიერი“)


24ბარბარე რაფალიანცის დედას აიძულებდნენ ოპოზიცია დაედანაშაულებინა ჩვილის მკვლელობაში („შაბათის კურიერი“)


28ციხის ყოფილი თანამშრომელები აცხადებენ, რომ ლადო ბედუკაძე პატიმართა დამამცირებელი მოპყრობის ბრძანებას პირადად გასცემდა („შაბათის კურიერი“)


32გიგა ოთხოზორიას მკვლელობიდან 2 წელი გავიდა, მკვლელი კვლავ დაუსჯელია (რუსთავი-2)


32ერაყში ქმართან ერთად წასული ქართველი ქალი ტყვეობაში აღმოჩნდა („შაბათის კურიერი“)


34სესხების დამტკიცების ახალი რეგულაცია შეზღუდვებს აწესებს (საზოგადოებრივი მაუწყებელი)


36თბილისის ცენტრში ცეცხლსასროლი იარაღიდან გასროლის გამო ერთი პირია დაკავებული


37„მოტყუებული ემიგრანტები“ - ამ ლოზუნგით საპროტესტო აქცია სამშენებლო კომპანია „სვეტის“ წინააღმდეგ გაიმართა


38ყალბი ფულის გასაღების ფაქტზე სახელმწიფო უსაფრთხოების სამსახურის თანამშრომლებმა ორი პირი დააკავეს


38ადიგენის მუნიციპალიტეტის სოფელ ბოლაჯურში სასწავლო დაწესებულების ნაწილი ავარიულობის გამო დაკეტილია (საზოგადოებრივი მაუწყებელი)


39მცხეთაში საპროტესტო აქცია გაიმართა


40სამტრედიაში მძღოლები გაიფიცნენ


41სამტრედიის რაიონის სოფელ ბაშში მდინარე რიონმა გამორიყა კასრი დამწვარი ცხედრით („შაბათის კურიერი“)


42ლაგოდეხელი  ნანა ჯუსოევა აცხადებს, რომ ძალადობის მსხვერპლია („შაბათის კურიერი“)


43შსს-მ სამცხე-ჯავახეთის რეგიონში პროსტიტუციაში ჩაბმის ბრალდებით 11 პირი ამხილეს


44აჭარის მაღალმთიან სოფლებში მუსლიმ გოგონათა პანსიონების ბუმია („შაბათის კურიერი“)


47ურეკში მომხდარი ავტოსაგზაო შემთხვევის შედეგად ორი დაშავებული ფოთის ცენტრალურ საავადმყოფოში გარდაიცვალა


47დიდი ბრიტანეთის სამეფო ოჯახის წევრი, პრინცი ჰარი ამერიკელ მსახიობ მეგან მარკლიზე დაქორწინდა




შინაგან საქმეთა მინისტრის 18 მაისის საპარლამენტო დებატები კვლავ განხილვის თემაა 
დებატები 6 საათზე მეტ ხანს გაგრძელდა. 18 მაისს გიორგი გახარიამ დეპუტატების შეკითხვებს უპასუხა. მინისტრის არგუმენტებით კმაყოფილია უმრავლესობა და გიორგი გახარიას სრულ მხარდაჭერას უცხადებს. ძირითადი კითხვები სხდომაზე ღამის კლუბებში ჩატარებულ სპეცოპერაციას და ნარკოპოლიტიკას ეხებოდა. მინისტრმა განაცხადა, რომ 12 მაისის სპეცოპერაციის მიზანი არა ნარკორეალიზატორების დაკავება, არამედ ნარკორეალიზატორებსა და კლუბის ინფრასტრუქტურას შორის უშუალო კავშირის დადგენა იყო. სხდომის დასრულების შემდეგ, მინისტრმა კიდევ ერთხელ განმარტა, რომ ნარკოპოლიტიკასთან დაკავშირებით კანონმდებლობა შესაცვლელია, ამ დროსათვის დახურული ღამის კლუბები კი, საგამოძიებო მოქმედებების დასრულების შემდეგ გაიხსნება. 

გიორგი გახარია: „ - გასაღების ნაწილში, რა თქმა უნდა, ჩვენ უნდა ვიყოთ კიდევ უფრო მკაცრები და ჩვენ მოვითხოვთ აქ კანონმდებლობის გამკაცრებას. დიდი და განსაკუთრებით დიდი რაოდენობის შეძენა-ფლობის ნაწილშიც ვფიქრობთ, რომ არის მკაცრი ზომები გასატარებელი. ინდივიდუალური მოხმარების ნაწილში ვიცით, რომ პარლამენტი აქტიურად მსჯელობს და ჩვენ ჩვენი პოზიციით არ გვინდა, რომ ჩავერიოთ ამ საკითხში, რამეთუ ვთვლით, რომ პარლამენტი არის პოლიტიკის განმსაზღვრელი ამ მიმართულებით, ჩვენ უნდა აღვასრულოთ ეს პოლიტიკა... მაშინ, როდესაც შსს-ს აქვს დასაბუთებული და დადასტურებული ეჭვი ნარკორეალიზაციასთან დაკავშირებით, ვერავინ ვერ შეზღუდავს შსს-ს მოქმედების არეალს, წერტილი. სწორედ ამიტომ, შსს იყო იძულებული, განეხორციელებინა ეს ნაბიჯები.“
მინისტრმა განაცხადა, რომ გამოძიება "გალერისა" და "ბასიანის" შემთხვევაში ხედავდა კავშირებს ნარკორეალიზატორებსა და კლუბების ადმინისტრაციას შორის.

გიორგი გახარია: „ - რეალურად, არსებობს დასაბუთებული ეჭვი, რომ რომ კლუბური ინფრასტრუქტურა არის სინთეტიკური ნარკოტიკების გავრცელების ძალზედ კონფორტული პლატფორმა. არცერთი შემთხვევა კლუბის მფლობელების და ხელმძღვანელობისა, არ ყოფილა, რომ მიემართოთ შსს-სთვის და ეთხოვათ, რომ მოგვეხმარეთ, მოგვეხმარეთ ამ პრობლემის გადაწყვეტაში. რა თქმა უნდა, ჩვენ ვხედავთ, რომ ეს არის სისტემური პრობლემა.“ 

მინისტრის საპარლამენტო გამოსვლის შეფასებასა და ნაკოპოლიტიკის შეცვლის საკითხებთან დაკავშირებით თავ-თავისი არგუმენტები აქვთ უმრავლესობასა და უმცირესობაში. 

თამარ ჩუგოშვილი: „ - მინისტრმა აქცენტები გააკეთა რამდენიმე მნიშვნელოვან საკითხზე. პირველი ეს არის აპოლიტიკური პოლიცია, რომ პოლიცია არ ეკუთვნის არცერთ პარტიას, ის ეკუთვნის სახელმწიფოს და შესაბამისად, პოლიტიკურ პროცესებს მასთან კავშირი არ აქვს, მეორე, ეს არის ეფექტური პოლიცია, რომელიც უნდა იყოს ძალიან ეფექტური და ძალიან პრინციპული კრიმინალთან ბრძოლაში“.

ზვიად ძიძიგური: „ - წინააღმდეგი გახლავართ ყოველგვარი დეკრიმინალიზაციის. ჩვენ დავუჭერთ მხარს მხოლოდ ისეთი ტიპის ცვლილებებს ნარკოკანონმდებლობაში, რომელიც გამოიწვევს ნარკომომხმარებლების რაოდენობის შემცირებას.“
დიმიტრი ხუნდაძე: „ - იმ სახით, რა ფორმითაც არის შემოთავაზებული კანონპროექტი, რა თქმა უნდა, ეს მიუღებელია.“
ეკა ბესელია: „ - თუ არა, რა სანქციებია, თუ კი, ამაზეც მსჯელობა უნდა გაგრძელდეს, ვიდრე კომპრომისამდე არ იქნება პოზიცია მისული.“
დავით სერგეენკო: „ - ცალსახად შეთანხმებულები ვართ, რომ მომხმარებელზე პირველ ჯერზე არ უნდა გავრცელდეს სისხლის სამართლებრივი დევნა, მაგრამ გამსაღებელზე და გამავრცელებელზე აუცილებლად.“
თეა წულუკიანი: „ - მომხმარებლისთვის სისტემა კიდევ უფრო უნდა გაადამიანურდეს, მაგრამ ნარკოტიკი ვერ გაპოპულარულდება ჩვენს ქვეყანაში და ნარკოტიკის მოხმარება ვერ დაკანონდება.

რომან გოცირიძე: „ - ვემხრობით ნარკომოხმარების მომხმარებელთან დამოკიდებულების ჰუმანიზაციას, ვემხრობით იმას, რომ მსუბუქი ნარკოტიკის მომხმარებელი არ იყოს საპატიმროში გამომწყვდეული.“
ოთარ კახიძე: „ - საქართველოში ნარკოტიკები შემოდის გაცილებით უფრო მეტი, ვიდრე მანამდე და გაცილებით უფრო მეტი ადამიანი მოიხმარს მათ, რაც არის ძალიან საშიში საზოგადოებისთვის, ვინაიდან, ეს ადამიანები არიან შემდგომში დამოკიდებულები ორგანიზებულ დანაშაულზე. ხელისუფლებას მართებს პირველ რიგში, სეროზული დაპირისპირება ორგანიზებულ დანაშაულთან. კანონიერი ქურდები და კრიმინალური ავტორიტეტები საარჩევნო მიზნებით კი არ უნდა გამოიყენონ.“
პრეზიდენტს ნარკოტიკებთან ბრძოლის საკუთარი ხედვა აქვს.

გიორგი მარგველაშვილი: „ - ნარკოტიკთან ბრძოლა უნდა წარმოებდეს არა დილერიდან მომხმარებელზე, არამედ დილერიდან ორგანიზატორზე, შემომტანზე და ზევით.“
შს მინისტრმა პარლამენტის პლენარულ სხდომაზე  ინიციატივების შესახებაც ისაუბრა. როგორც მინისტრმა განაცხადა, შემაკავებელი ორდერის დამრღვევის მიმართ სასჯელი გამკაცრდება. განხორციელდება, ასევე შემდეგი ცვლილებები: ტურისტულ ზონებში ქვეითი პატრული ამოქმედდება, თბილისში კი უბნის ინსპექტორების სისტემის რეფორმირება მოხდება.  
როგორც ცნობილია, პარლამენტთან შეკრებილი ახალგაზრდები ნარკოპოლიტიკას აპროტესტებდნენ. შს ძალისხმევით, აქციის  ლიდერებმა შსს-ში მოლაპარაკების მაგიდასთან გადაინაცვლეს. გაიმართა რამდენიმე შეხვედრა,  პროცესი ჯერ არ დასრულებულა, თუმცა გადაწყდა, რომ შეიქმნება ორი სამუშაო ჯგუფი. ერთი, რომელიც ნარკოპოლიტიკაზე და მეორე, რომელიც კლუბებში ჩატარებულ სპეცოპერაციებზე იმუშავებს.

ბექა წიქარიშვილი: „ - ჩვენ არ ვაპირებთ არცერთ დათმობაზე წასვლას. ჩვენი გუშინდელი დაშლა იყო ფაქტობრივად კომპრომისი, თუმცა საჭირო კომპრომისი და დანარჩენი უკვე ერთად შეთანხმდება“.

სოფო ვერძეული: “ -  ჩვენ ვსაუბრობთ იმაზე, რომ "ბასიანის" ტერიტორიის გარეთ ადგილი ჰქონდა მშვიდობიანი მანიფესტაციის დაშლას და პოლიციის მხრიდან ძალადობის ცალკეულ ინციდენტებს. ჩვენთვის მნიშვნელოვანია ახლა, რომ გაგრძელდეს უფრო მეტად ფორმალიზებული პროცესი ამ ცალკეული ინციდენტების შესწავლის. ამ მიზნით, ჩვენ ვაპირებთ, რომ პროკურატურას მივმართოთ განცხადებებით, დამატებით სახალხო დამცველის აპარატი სწავლობს საქმეს და ასევე, გვექნება მათთან თანამშრომლობა“.

ნათია მეზვრიშვილი: „ -ჩვენ ამ საკითხებს შევისწავლით. არც ჩვენამდე, არც სახალხო დამცველის წარმომადგენლებამდე, რაიმე ტიპის დარღვევის შესახებ ინფორმაცია შემოსული არ არის. თუ ასეთი დაფიქსირდება, მზად ვართ, რომ ვითანამშრომლო ინტენსიურ რეჟიმში სახალხო დამცველის წარმომადგენელთანაც.“
გიორგი ბურჯანაძე: „ -  შევთანხმდით იმასთან დაკავშირებით, რომ შსს მოგვაწვდის ჩვენ გარკვეულ ინფორმაციას და ჩანაწერებს. ასევე, ჩვენ შევისწავლით ყველა იმ ინფორმაციას, რომელიც საჯარო არის. სახალხო დამცველი მოახდენს ამ ყველაფრის მონიტორინგს, რომელიც განხორციელდა.”
"თეთრი ხმაურის მოძრაობამ" საგანგებო განცხადება გაავრცელა
"თეთრი ხმაურის მოძრაობას" 19 მაისს რუსთაველზე საპროტესტო აქცია უნდა ჩაეტარებინა. როგორც განცხადებაშია აღნიშნული, დაანონსებული აქციის საკითხი გადაწყდება მას შემდეგ, რაც მოისმენენ შსს-ს პოზიციას რეფორმასთან დაკავშირებით.

თეთრი ხმაურის განცხადებაში ნათქვამია: „დაიწყო შაბათიც, ბოლო დღე, რომელიც შს სამინისტროს ნარკოპოლიტიკის ცვლილებაზე მოლაპარაკების მაგიდისთვის მივეცით, შეხვედრის ზუსტი დრო კი აქამდე უცნობია. დაანონსებული აქციის საკითხს გადავწყვეტთ მას შემდეგ, რაც მოვისმენთ სამინისტროს პოზიციას რეფორმასთან დაკავშირებით. ყველასთვის მნიშვნელოვანია, ვიცოდეთ, ორწლიანი მუშაობის შემდგომ, რამდენად მზადაა სახელმწიფო ცვლილებისთვის და შევძლებთ თუ არა მოხმარებისთვის ციხეში მჯდომი უდანაშაულო მოქალაქეების დახსნას, ავირიდებთ თუ არა მომავალში პირადი მოხმარების მიზნით მიზერული ოდენობის სუბსტანციების ფლობისთვის ადამიანთა მომავლის განადგურებას“.

ოთარ კახიძე: პოლიციის შესვლა ჩხრეკის ჩასატარებლად იყო ლეგიტიმური, მაგრამ სპეცრაზმის ავტომატებით შესვლა იყო  არაადეკვატური („იმედი“)
ოთარ კახიძემ „ქრონიკის“ 20 საათის გამოშვებაში ისაუბრა.

ოთარ კახიძე: „ - ბოლო კვლევებით დასტურდება, რომ ინტრავენური ნარკოტიკების მომხმარებელთა რაოდენობა, არის გაორმაგებული და ჩვენ გვაქვს ქვეყანაში ამ მხრივ საგანგაშო ვითარება, ისევე, როგორც ზოგადად, კრიმინოგენური ფონი არის ძალიან დამძიმებული და წლების განმავლობაში, ქართული ოცნების მინისტრები და საპარლამენტო უმრავლესობა უარყოფდა ამ მოვლენას, მაგრამ მინისტრმა გახარიამ გუშინდელ სხდომაზე დაადასტურა, რომ კრიმინალი არის გაზრდილი, არის საკმაოდ შემაშფოთებელი ზრდა. ეს უკვე ოფიციალურ სტატისტიკაშიც არის ასახული და ჩვენ ვერ ვხედავთ სახელმწიფოს სისტემურ მიდგომას, ისევე, როგორც სხვა ნებისმიერ საკითხზე, კრიმინალის წინააღმდეგ ბრძოლაშიც, ქართული ოცნება არის კაპიტულანტური, მათ არ აქვთ გეგმა და ხედვა, თუ როგორ უნდა გაუმკლავდნენ ამ პრობლემას… პოლიციის შესვლა კლუბებში იყო ლეგიტიმური.  რაც შეეხება საკითხს, რომელიც ჩვენ დავსვით მინისტრის წინაშე,  რომელზეც პასუხი ჯერჯერობით ჩვენ ვერ მივიღეთ,  რატომ იყო საჭირო სპეცრაზმის გამოყენება და ავტომატური შაშხანებით ესეთი შესვლა, როდესაც არ არსებობდა არავითარი ვარაუდი, რომ შიგნით შეარაღებული პირები იმყოფებოდნენ, რომლებსაც შეიძლება წინაღმდეგობა გაეწიათ... პოლიციის შესვლა ჩხრეკის ჩასატარებლად, თუ ეს ინფორმაცია არსებობდა, იყო ლეგიტიმური, მაგრამ სპეცრაზმის ავტომატებით შესვლა იყო  არაადეკვატური... მე არ ვთვლი, რომ აქ კანონის დარღვევა და სისხლის სამართლებრივი პასუხისმგებლობის საკითხია,  ეს ნიშნავს რომ უბრალოდ სპეცოპერაცია არ იყო ისე მომზადებული, როგორც უნდა ყოფილიყო. ანუ პროფესიონალიზმის საკითხია უფრო, ვიდრე კანონდარღვევის. ჩვენ უნდა გავიხსენოთ ერთი გარემოება, რომელიც ალბათ, არავის გამორჩენია მხედველობიდან. ვგულისხმობ,  ყოფილი პრემიერის შვილს, ბერა ივანიშვილის ფეისბუქსტატუს, სადაც მან თქვა, ანუ უარყო კლუბ ბასიანთან  მისი კავშირი. შემდგომ გამოთქვა იმედი, რომ  მთელი ოჯახი ველით, როგორ დაისჯებიან სასტიკად დამნაშავეები და გამოიძიებს პოლიცია იმ "მკვლელობებს", რომელსაც ამ კლუბში ჰქონდა ადგილი. ასეთი სტატუსი წინ უძღოდა სპეცოპერაციას და სამწუხაროდ, მე ვხედვავ პირდაპირ კავშირს ამ სტატუსა და სპეცოპერაციას შორის.  ეს არ არის პირველი შემთხვევა, როდესაც ბერა ივანიშვილის მოწოდებას მოჰყვება ხოლმე სახელმწიფოს რეაგირება. გაგახსენებთ ბირჟა მაფიას საქმეს, როდესაც დაკავებული რეპერებს, რომლებსაც 8-დან 20 წლამდე თავისუფლები აღკვეთა ემუქრებოდათ და მთელი სახელმიწფო მანქანა  მაშინდელი ვიცეპრემიერის  თამადობით იყო ჩართული მართლსაწინააღდეგო პიარში, ბერას სტატუსის შემდგომ აღმოჩნდა, რომ  თურმე ისინი ტყუილად ჰყავდათ დაჭერილი და გამოუშვეს... ჩვენ გვაქვს უფლება, რომ  ეჭვიც შევიტანოთ მინისტრის მოსაზრებების გულწრფელბაში... რაც შეხება მეორე პრეტენზიას, რომელიც ევროპულ საქართველოს ჰქონდა შს მინისტრთან, ეს ეხებოდა დაკავებებს.  დაკავებებს, რომელსაც ადგილი ჰქონდა კლუბის მიმდებარე ტერიტორიაზე... შსს-ს განცხადებას თუ გადახედავთ, რომელიც მათ გამოაქვეყნეს სპეცოპერაციის ჩატარებიდან მალევე, ამ  განცხადების ბოლოში ასე იკითხება ეს განცხადება, რომ ჩვენ შევედით და სპეცოპერაციის შედეგად დაკავებულ იქნა 8 ნარკორეალიზატორი. შემდგომ ჩვენ სახალხო დამცველის მეშვეობით გავიგეთ, რომ თურმე, ეს 8 პირი არ დაუკავებიათ სპეცოპერაციის შედეგად, ისინი მანამდე რამდენიმე საათით ადრე კლუბის გარეთ დააკავეს. აქაც შსს ცდილობდა საზოგადოების შეცდომაში შეყვანას და არ ვიცი, რა მოტივაციას შეიძლებოდა მათ ჰქონოდათ, ფაქტია, რომ ისინი ცდილობდნენ არასოწორი ინფორმაციის გავრცელებას... ყველაზე მთავარი საკითხი გახლავთ ფაშიტური დაჯგუფებების გამოყენება ხელისუფლების მხრიდან,  რომელსაც აქვს უკვე სისტემატიური ხასიათი.  უკვე მეექვსე წელია ამ მეთოდს მიმართავს ხელისუფლება, დაწყებული 2013 წლის თებერვლიდან, პრაქტიკულად ისინი რეგულარულად ხან პოლიტიკური ოპოზიციის წინააღმდეგ ძირითადად, ხან საკონსტიტუციო სასამართლოს წინააღმდეგ, ხან სხვადასხვა საარჩევნო თუ სხვა მიზნებით იყენებენ სხვადასხვა ტიპის ზონდერ-დაჯგუფებებს. ესენი იქნებიან მარშის წარმომადგენლები, ესენი იქნებიან სხვადასხვა ტიპის ფაშისრტები, სპორტული ზონდერები თუ სხვა პირები... ეს პირები არ ისჯებიან, მათი მხრიდან მიმდინარეობს რეგულარულად ძალადობა, მაგრამ ისინი არ ისჯებიან. 100 ლარად არის შეფასებული მათი მხრიდან პოლიციელისთვის თავში ჩარტყმა... ხელისუფლებასთან დახლოებულები არინ ეს პირები... ისინი არიან ხელისუფლებასთან სინქრონულად მოქმედი ძალები, სამწუხაროდ, და ბოლოს ამ აქციის ფარგლებში ჩვენ ვიხილეთ შს მინისტრი, რომელმაც დააკმაყოფილა სწორედ აი ამ ჯგუფის მოთხოვნა.  ამ მარშის მონაწილეების მოთხოვნით მიადგა კონსტიტუციური აქციის მონაწილეებს  დააშანტაჟა მათი მხრიდან ძალადობით და შემდგომ მივიდა ისევ იმ ფაშისტ მოძალადებთან და უთხრა, რომ აი, 4 საათში იმათ დავშლი და შემდეგ თქვენც დაიშლებით. პრაქტიკულად გამარჯვება იზეიმეს სწორედ იმ ჯგუფებმა. და შემდგომ, ოდესაც მათ დაიკავეს რუსთაველის გამზირი, მადლობებს უხდიდნენ შს მინისტრს. ეს იყო ძალაიან ცუდი საზოგადოების დასანახად პრაქტიკულად შსს-მ კრიმინალების და მოძალადეების ჭკუაზე გაიარა. ეს არის ძალიან სახიფათო ტენდენცია და მე იმედი მაქვს ეს ასე არ გაგრძელდება.“        
ეკა ბესელია: გახარიას გამოსვლით პარლამენტში მთლიანობაში ჩანდა, რომ სამართალდამცავი სისტემა სრულიად სხვა სტანდარტზე გადავიდა („იმედი“)
ეკა ბესელიამ „ქრონიკის“ 20 საათის გამოშვებაში ისაუბრა.
ეკა ბესელია:  „ - საკმაოდ რთული გამოცდა გაიარა და ჩააბარა შსს-მ და თუ შევხედავთ პოლიციის ქმედებებს მთლიანობაში, რომელიც შედგება სხვადასხვა დღისა და სხვადასხვა ეპიზოდებისგან და შესაბამისად, შეფასებებიც შეიძლება იყოს იმ ეპიზოდების მიხედვით... მინისტრ გიორგი გახარიას გამოსვლით პარლამენტში, მთლიანობაში ჩანდა, რომ სრულიად სხვა სტანდარტზე გადავიდა სამართალდამცავი სისტემა და პოლიციას აქვს დღეს უკვე შესაძლებლობა, რეალურად მოახდინოს მთლიანად სისტემის და ხელმძღვანელობას დეპოლიტიზირება და სრულიად ახალი სტანდარტი შესთავაზოს საზოგადოებას. მე მესმის იმ ადამიანების, და იმ ჯგუფის გულისწყრომა, ნერვიულობა, გულდაწყვეტა, რომელსაც წარმოადგენს ბატონი ოთარი, ის გუნდი და მათი მთავარი, ვისაც გამოეყვნენ ენმ-ც, ისინი ძალიან ნერვიულობდნენ და პირდაპირ ვერ ფარავდნენ, ვერ მალავდნენ, რომ ვერ პატიობდნენ აქციის მონაწილეებს, რომ აქცია დასრულდა და ძალიან გულდაწყვეტილები არიან, რომ დასრულდა ეს მშვიდობიანად, რომ ვერ იხილეს მათ ის კადრები, რომელსაც მიჩვეული იყო საზოგადოება... ასე ხდებოდა = ბატონი კახიძის გუნდი რომ ხელისუფლებაში იყო, როდესაც ვიღაც არ მოეწონებათ, - ეს ციხეში, ეს ჩამოვახრჩოთ, ეს ქვესკნელში ჩავაგდოთ, ეს ტყეში წავიყვანოთ, ის სასაფლაოზე გავამწესოთ. ესე ხდებოდა, მაგრამ ესე ვეღარ მოხდება, ყველაფერს აქვს თავის პროცედურა, ყველაფერს სჭირდება შესწავლა და მიუხედავად იმისა, ჩვენ მოგვწონს თუ სხვას მოსწონს, თუ არ მოწონს, ამის მიხედვით ადამიანების განსჯა არ შეიძლება. კანონმა და სამართალმა უნდა განსაჯოს ადამიანის ქცევა... 6 საათის განმავლობასი მიმდინარეობდა გუშინ, სესიაზე, მინისტრ, გიორგი გახარიას მოსმენა და მისი ანგარიშის განხილვა. სხვათა შორის, აქვე, რომ კითხოთ თქვენს სტუმარს [ოთარ კახიძეს] როდესმე თუ ახსოვს მსგავსი ტიპის პრეზედენტიო კარგი იქნება პირდაპირ გიპასუხოთ, ახსოვს თუ არა და თუ არ ახსოვს და რატომ არ ახსოვს და რატომ არასდროს არ მომხდარა ქვეყანაში, სადაც ამდენი აქცია იყო დარბეული და ამდენი მანიფესტაცია იყო, სისხლის გუბეები იდგა და ამდენი მანიფესტაციის მონაწილე იყო დასჯილი სასტიკად და მერე ეს დასჯილი ადამიანები ადმინისტრაციული წესით იყო ციხეებში გადაყვანილი და ციხეებში ჩაყრილი, რატომ ხდებოდა იქნებ, ამაზეც აქვე გიპასუხოთ...

გუშინაც, მინისტრმა თქვა, რომ არცერთი განცხადება და საჩივარი არ შემოსულა არც სახალხო დამცველის. ობიექტური გამოკვლევის, გამოძიების შედეგად და პროცედურების დაცვით მივიდნენ საბოლოოდ ობიექტურ რეალობამდე, თუ ვინმეს უფლება დაირღვა, ეს უფლება უნდა იყოს აღდგენილი… გუშინ მინისტრმა გიორგი გახარიამ ამაზე [12 მაისის სპეცოპერაციაზე] ძალიან ვრცლად ისაუბრა, პირველ რიგში ეს არ იყო გადაუდებელი ღონისძიება, ეს იყო მოსამართლის განჩინებით ჩატარებული საგამოძიებო მოქმედება… რაც შეეხება მიზანს, მინისტრმა, თქვა, რომ სასწორის ერთ პინაზე იდო ადამიანების სიცოცხლე და მათი ჯანმრთელობა  და მეორე მხარეს ის დისკომფორტი და არასასიამოვნო გარემო, რომელიც ახლავს ყოველთვის პოლიციელების დიდი ნაკადით შესვლას ასეთ ადგილას. იმიტომ, რომ წინა დღეებში გარდაცვლილი იყო რამდენიმე ადამიანი და ეხლა ექსპერტიზის შედეგები მალე იქნება ცნობილი... მე მგონი არ არის მარტივი რეალობა, რა რეალობაც გამოიკვეთა ამ კლუბებში გადაღებული ვიდეომასალებით და იმ ჩანაწერებით, რომელიც აქვს შსს-ს და იქ  სამი თვის განმავლობაში მიმდინარეობდა სხვადასხვა  საგამოძიებო მოქმედებები... მთლიანობაში მე ვფიქრობ, რომ ამ დღეებმა აჩვენა სრულიად სხვა სტანდარტი, ჩვენ ვიყავით მიჩვეული იმ ტიპის პოლიციის მოქმედებას, რომელიც ადამიანებს ზუსტად პოლიტიკური ნიშნით არჩევდა და სასტიკად უსწორდებოდა და დღეს ვხედავდით იმ ტიპის პოლიციას უკვე, რომელიც იცავს როგორც ერთ, ისევე, მეორე მხარეს მყოფ აქციის მონაწილეს და ცდილობს დაიცვას საზოგადოების უსაფრთხოება და დაიცვას იქ მყოფი ადამიანის თიტოეული ადამიანის უსაფრთხოება. ჩვენთვისაც ეს არის მთავარი”.
ანა სუბელიანი პოლიციის მთავარ სამმართველოში დაკითხვაზე იმყოფებოდა

დაზარალებული, სამოქალაქო აქტივისტი ანა სუბელიანი აცხადებს, რომ მუქარის შემცველი შეტყობინებები სოციალურ ქსელში 12-13 მაისს პარლამენტის წინ საპროტესტო აქციის დროს მიიღო. მუქარის ადრესატი ანა სუბელიანთან ერთად მისი ოჯახის წევრები, მათ შორის - არასრულწლოვანი შვილიც გახდა. შსს-მ გამოძიება სსკ-ის 151-ე მუხლით დაიწყო.

ანა სუბელიანი: „ - მუქარები არის სხვადასხვა შინაარსის. მოიცავს წამებით დაშინებას, მკვლელობით და შინებას და ა.შ. და ეს მეხება არა მხოლოდ მე, არამედ ჩემი ოჯახის წევრებსაც, მათ შორის არასრულწლოვანს. ამდენად, რა თქმა უნდა, მოვითხოვ და მაქვს ამ მიმართულებით გამოძიების და სამართალდამცავების იმედი.“
რეზო აჭარაძე: „ - გამოძიების დაწყებისთვის საკმარისია ნებისმიერი ინფორმაცია, რომელიც შეიცავს სავარაუდო დანაშაულის ნიშნებსაც, არ არის აუცილებელი, რომ პიროვნებამ მიმართოს გამოძიებას განცხადებით, საკმარისია საჯაროდ რომ გაჟღერდეს ეს ინფორმაცია. შესაბამისად, როგორც ჩვენთვის ცნობილი არის, სატელევიზიო სივრცეში გაჟღერებული ინფორმაციის საფუძველზე დაიწყო შესაბამისი მოქმედებები საგამოძიებო უწყებაში. აუცილებელია გამოძიება სრულყოფილად ჩატარდეს, უკვე შემდგომ იქნება შესაძლებელი რაიმე კონკრეტულის თქმა.“ 
ნარკოტიკების რეალიზაციის ბრალდებით დაკავებულების საქმის ე. წ. ოქროს მოწმემ საქართველო, სავარუდოდ, უკვე დატოვა
 მაგისტრი მოსამართლის მიერ სოლომონ მათიკაშვილის დაკითხვა საქალაქო სასამართლოში 18 მაისს 6 საათის განმავლობაში გაგრძელდა. დაცვის მხარე აცხადებს, რომ მათიკაშვილს ძალოვანი უწყებიდან გარანტიები წინასწარ მიღებული ჰქონდა და ქვეყნის დატოვების გეგმაც უკვე შეთანხმებული იყო. 
საქმეში ბრალდებული გოგონას ადვოკატი ამტკიცებს, რომ სოლომონ მათიკაშვილის მიერ გადაღებულ ვიდეოკადრებში, რაც პროკურატურის მთავარი მტკიცებულებაა, ბრალდებული არა ნარკოტიკულ საშუალებას, არამედ პარაცეტამოლს ყიდის. 
რუსულმა მხარემ ხელი მოაწერა შეთანხმებას საბაჟო მონიტორინგისა და ადმინისტრირების თაობაზე  (საზოგადოებრივი მაუწყებელი)
კონტრაქტი საბაჟო კორიდორების ნეიტრალური ზედამხედველობის მიერ გაკონტროლებას გულისხმობს. რუსეთთან ურთიერთობის საკითხებში პრემიერ-მინისტრის სპეციალური წარმომადგენელი ზურაბ აბაშიძე აცხადებს, რომ 24 მაისს პრაღაში გრიგორი კარასინთან მორიგ შეხვედრაზე  ეს ხელმოწერა დადებითად იმოქმედებს. დოკუმენტი ჯერ კიდევ 2011 წლის ნოემბერში შემუშავდა და ეს იყო ერთგვარი წინაპირობა იმისთვის, რომ რუსეთი მსოფლიოს სავაჭრო ორგანიზაციაში გაწევრიანებულიყო. მაშინ რუსეთს საქართველოს თანხმობა სჭირდებოდა. დოკუმენტის მიხედვით, დოკუმენტში საქართველოსა და რუსეთის გარდა, ასევე ჩართულია მესამე მხარე შვეცარიის სახით, რომელმაც საქართველო-რუსეთს შორის ნეიტრალური საბაჟო კორიდორის შექმნის შექმნის შემთხვევაში, უნდა  გააკონტროლოს და აღწეროს ყველა სახის ტვირთი, რაც იქ გაივლის. ზურაბ აბაშიძეს იმედი აქვს, რომ პრაღაში 24 მაისს ჩანიშნულ შეხვედრაზე კიდევ უფრო მეტი შედეგის წამოღებას შეძლებს ქართული მხარე.

ზურაბ აბაშიძე: „ - კონკრეტული შედეგები გვქენება. ის, რომ რუსეთის მხარემ ხელი მოაწერა ამ კონტრაქტს "SGS"-თან, შვეიცარიულ კომპანიასთან, ეს უკვე შედეგია. იმედი გვაქვს, რომ რუსეთის მხარე კეთილსინდისიერად შეასრულებს ამ შეთანხმებით გათვალისწინებულ ვალდებულებებს, ამაზე ვიმსჯელებთ, მოვისმენთ, შემდგომი ნაბიჯების შესახებ ჩამოვყალიბდებით. უნდა შეიქმნას ამის შემდეგ ერთობლივი ქართულ-შვეიცარიული სამუშაო ჯგუფი, რომელიც მონიტორინგს გაუწევს უკვე ზოგადად შეთანხმებისა და პროექტის რეალიზაციას.“
უმრავლესობა მკაფიო პოზიციას არ აფიქსირებს, თუმცა იმედოვნებს იმას, რომ ამჯერად მაინც, რუსეთი კეთილსინდისიერად შეასრულებს ნაკისრ ვალდებულებებს. 

სოფო ქაცარავა: „ - იმედი გვინდა ვიქონიოთ, რომ რუსეთი შეასრულებს კეთილსინდისიერად ხელშეკრულებით ნაკისრ ვალდებულებებს და რაც მთავარია პოლიტიზირების გარეშე. დანარჩენი დეტალები უკვე განიხილება მაშინ, როდესაც უკვე შემდეგი ეტაპი ითვალისწინებს სამუშაო ჯგუფის შექმნას, ქართულ-შვეიცარიულ-რუსულ სამუშაო ჯგუფს, რომელიც განიხილავს ამ საკითხებს.

ოპოზიცია მოითხოვს ხელისუფლებამ უფრო ზუსტად განმარტოს, თუ რას გეგმავს ამ ხელშეკრულებით, რათა ყველა შესაძლო რისკი იყოს თავიდან აცილებული. 

გიორგი კანდელაკი: „ - ფსოუსა და როკის გვირაბთან ეს მებაჟეები უნდა განთავსებულიყვნენ 7 წლის წინ და ისე გამოდის, რომ უნდა გვიხაროდეს, რომ მთავრობამ გააკეთა ის, რაც უნდა გაეკეთებინა 7 წლის წინ. რა თქმა უნდა, ამას ასეთ დიდ პლიუსადაც ვერ დავუწერთ მთავრობას და რა თქმა უნდა, ეშმაკი ასევე დეტალებშია და აუცილებლად, პარლამენტში უნდა გაიმართოს საგარეო ურთიერთობათა კომიტეტში მოსმენა, ამ შეთანხმების შესრულებასთან დაკავშირებით.“
23 მაისს სტრასბურგში აგვისტოს ომთან დაკავშირებით ბოლო ღია სასამართლო მოსმენაა ჩანიშნული და სწორედ ამ მოსმენის შედეგების შესაბამისად გაგრძელდება  მსჯელობა მაისს კარასინი-აბაშიძის დიალოგის ფარგლებში.

ხორავას ქუჩაზე მოზარდების მკვლელობის საქმის მტკიცებულებების ნაწილი განადგურებილია („შაბათის კურიერი“)

სიუჟეტის მიხედვით, „შაბათის კურიერს“ ხელში ჩაუვარდა  სათვალთვალო კამერის ჩანაწერები და ჩვენებები სასამართლო დარბაზიდან, საიდანაც ირკვევა, რომ 51-ე სკოლის ორი მოსწავლის მკვლელობის შემდეგ ჩხუბის მონაწილეებმა სისხლიანი ტანსაცმელი და სხვა მტკიცებულებები საკანალიზაციო ჭაში ჩაყარეს. პეკინის ქუჩაზე დამონტაჟებული ვიდეოდაკვირვების კამერაში ჩანს უფრო მეტი, მათ შორის - პროკურატურის ყოფილი მაღალჩინოსანი მირზა სუბელიანი, ვისი გვარიც 51-ე სკოლის მოსწავლეების მკვლელობის საქმეში მანამდეც არაერთხელ გაისმა.“
გასულ კვირას  ჩვენებების მიცემისას სასამართლოში 51-ე სკოლის ორი მოსწავლის მკვლელობაში ბრალდებულმა განაცხადა, რომ ლევან დადუნაშვილს და დავით სარალიძეს სასიკვდილო დაზიანებები ხორავას ქუჩის ბნელ ფარდულში კიდევ ორმა ახალგაზრდამ მიაყენა და ისინი ახლა ქუჩაში დადიან. ამ ჩვენებას დარბაზში ისმენდა მოკლული დავით სარალიძის მამა, რომელიც პირდაპირ ამბობს, რომ ეჭვი აქვს ყოფილი პროკურორის მირზა სუბელიანის ოჯახის წევრებზე.
„ კურიერის“ მიერ  მოპოვებული ჩანაწერები ოთხი ნაწილისგან შედგება, პირველი ფაილის დაწყების დრო გასული წლის პირველი დეკემბრის 13:55 წუთია. ამ დროს ხორავას ქუჩაზე არასრულწლოვნების დაპირისპირება უკვე დასრულებულია. სასიკვდილოდ დაჭრილი დავით სარალიძე და ლევან დადუნაშვილი სავადმყოფოში არიან გადაყვანილები. სისხლიანი დაპირისპირების სხვა მონაწილეები კი გაქცეული. „კურიერმა“ საქმის ერთ-ერთი ფიგურანტის მიხეილ კალანდიას სახლთან დამონტაჟებული კამერის ჩანაწერები მოიპოვა. ვიდეომასალა ორი მოზარდის მკვლელობის შემდეგ მათ სახლთან განვითარებულ მოვლენებს ასახავს. კაზინო „აჭარას“ სათვალთვალო სისტემა კალანდიას საცხოვრებელი კორპუსის შესასვლელი ჭიშკრის მოპირდაპირედ არის დამონტაჟებული.
პირველი ავტომობილი, რომელიც დღის 14 საათის შემდეგ ეზოში შედის შავი ბე-ემ-ვეა, თავად მძიმე დანაშაულის დაფარვაში ბრალდებულმა კალანდიებმა სასამართლოს უთხრეს, რომ ავტომობილი მათი ოჯახის მეგობარს გიორგი თურქიას ეკუთვნის. საქმის მასალებით ირკვევა, რომ თურქია ის პირია, რომელმაც მკვლელობის შემდეგ მიხეილ კალანდია ერთ-ერთ ბრალდებულთან ერთად პეტრიაშვილის ქუჩის სამალავიდან სახლში მიიყვანა.
მიხეილ კალანდია: „ - ჩემს ძმასთან მქონდა დარეკილი, რომ ვიჩხუბეთ ვერაზე ვიღაცეებთან-მეთქი და მოგვაკითხე, რომ არ გვცემონ ბევრნი არიან-მეთქი. ნახევარზე მეტი იქ ცხოვრობს და თან ბევრნი იყვნენ, რომ არ გამოგვკიდებოდნენ და არ გაველახეთ იმიტომ, შეშინებულები ვიყავით. მოვიდნენ ჩემი ძმა, მამაჩემი და მამაჩემის მეგობარი მამაჩემის მეგობრის მანქანით. გიორგი თურქია, გავედი მე, შევხვდი.... რახან ტანსაცმელი სისხლიანი ქონდა, მე მანქანაში ჩავჯექი, ჩემი ძმა მივიდა, თავის კურტკა მოაფარა, მანქანა მივაყენეთ ეზოსთან ახლოს და ჩაჯდა... ვინმეს რომ არ შეენიშნა, სისხლიანი ტანსაცმლით სიარული ცოტა გასაკვირია, ალბათ. ჩაჯდა მანქანაში და წამოვედით ეზოში.“
ლუკა კალანდია: „ - ჩემი პირველი რეაქცია იყო, რომ მამას ვუთხარი, ამის შემდეგ დავურეკეთ მამაჩემის ძმაკაცს გიორგი თურქიას, ჩემი დის ნათლია არის, მანქანა ყავდა და ახლოს იყო. დააგვიანა გიორგი თურქიამ, ჩავსხედით ყველანი ერთად და წავედით... წამოსაყვანად. მივედით პეტრიაშვილზე მეექვსე სკოლის მოპირდაპირე მხარეს, ჩემი ძმა გამოვიდა გზაზე, დაგვინახა და ხელი დაგვიქნია, მივედით, მე გადავედი მანქანიდან ვკითხე, სად არის... და მიმითითა ეზოში შესასვლელ არკაზე, იქ რომ შევედი... დამხვდა გაფითრებული იყო სახეზე.“
დაახლოებით დღის სამი საათითვის ეზოში წითელი ფერის ტოიოტა პრიუსი შედის, რომლის მფლობელიც მირზა სუბელიანის მეუღლე თეა კაკუბავაა. კალანდიების ჩვენებიდან ირკვევა, რომ იმ დღეს მასთან ერთად მისი შვილიც იმყოფებოდა, რომლის დაჩაგვრის გამოც მოზარდები ერთმანეთს სასიკვდილოდ დაუპირისპირდნენ.
ლუკა კალანდია: „ - დეიდა მოვიდა ჩვენი მოსვლიდან დაახლოებით 5-10 წუთში, ჩვენ სახლში ... ჩემს დეიდაშვილთან ერთად, მამაჩემმა დაურეკა და სთხოვა, რომ მოსულიყო. უთხრა, რომ ჩხუბი მოუვიდათ ბავშვებს სკოლაში და მოდი ჩვენთან სახლშიო“.
მიხეილ კალანდია: „ - არაფერი არ მომიყოლია იმიტომ, რომ.... მოყოლილი ქონდა უკვე ალბათ რაც მოხდა, იმიტომ, რომ კითხვაც არ დაუსვამს ჩემთან კონკრეტულად, ჩვენთან მოვიდნენ სახლში, მამაჩემი ნახეს, რადგან სკოლიდან ქონდათ უკვე დარეკილი 51-ე სკოლიდან, დეიდაჩემთან დარეკეს, რომ ასე და ასე იჩხუბესო და უბრალოდ მოვიდნენ, ნათესავის სახლში მისვლა აღარ შეიძლება?“
კალანდიების მამა: " - ჩემთან ბინაში ავედი, მე, ჩემი შვილები ლუკა და მიხეილ კალანდიები, ჩემი მეგობარი გიორგი თურქია და  მიხეილის მეგობარი. ბინაში ასვლის დროს ვუთხარი, რომ შესულიყო აბაზანაში და ებანავა, რადგან სულ სისხლიანი იყო. სანამ აბაზანაში იყო მე მიხეილს მოვაყოლე, თუ რა მოხდა. ჩემმა შვილმა მითხრა, რომ მის დეიდაშვილს შეკამათება მოუვიდა მისივე სკოლის მე-11 კლასელებთან, რის გამოც დახმარება სთხოვა ჩემს შვილს მიხეილს. ჩემმა ბიჭმა დახმარება სთხოვა მის  მეგობარს, რომელსაც თავის მხრივ შეუგროვებია ბიჭები და ასულან დასალაპარაკებლად 51-ე სკოლაში. ის პირები, ვისთანაც თავიდან მოუვიდა კამათი და  ჩემი შვილის მეგობრები თავიდან საუბრობდნენ 51-ე სკოლასთან და მერე ასულან ხორავას ქუჩაზე ერთ-ერთ ეზოში, სადაც საუბრის დროს მოუვიდათ ჩხუბი. მალევე გამოვიდა აბაზანიდან მას ტანისამოსი გამოვაცვლევინე, მიხეილმა ჩემივე დავალებით გამოცვლილი ტანსაცმელი სარეცხ მანქანაში შედო“.
მიხეილ კალანდია: „ - სახლში, რომ ავედით.... ტანსაცმელი გამოვუცვალეთ, მამაჩემმა ეს ტანსაცმელი გასარეცხად შეაწყო და დანარჩენი საბანაოდ შევუშვით“.
ლუკა კალანდიას ჩვენებით სისხლიანი ტანისამოსი სახლში არ გაურეცხავთ და ის მან სახლთან ახლოს გადაყარა, ამას ადასტურებს „კურიერის“ მოპოვებული კადრებიც.
ლუკა კალანდია: „ - მამაჩემმა უთხრა, რომ შესულიყო საბანაოდ, თან გაფითრებული იყო, თან სველი იყო და მამაჩემმა უთხრა შედი და მოწესრიგდიო. შესაბამისად.... შევიდა,  ტანსაცმელი დააწყო და ამ ბანაობის პროცესში მითხრა, რომ ეს ტანსაცმელები შემეყარა გასარეცხად, მამაჩემმა, შესაბამისად.... მერე იბანავა, გამოვიდა, მე ჩემი ტანსაცმელები მივეცი, გასარეცხად შევდევი, მაგრამ თუ არ ვცდები, მამაჩემმა მითხრა სისხლის ლაქა ქონდა და ოჯახის ტანსაცმელთან ირეცხებოდა და ბავშვების ტანსაცმელთან არ მინდოდა და  ჩართული მანქანა გამოვრთე, გამოვიღე პარკში ჩავდე სახლში არ გავაჩერე მაინც და  ეზოში წყლის ჭასავით არის და  იქ ჩავაგდე“.
მეორე ფაილის დაწყების დროს იგივე დღის 15:01 წუთია. ამ მასალაში ძირითადად ლუკა კალანდია აქტიურობს, ის რამდენჯერმე გამორბის და შედის ეზოში. როგორც თავად სასამართლოზე აღნიშნა, ერთ-ერთი გასვლისას მისი ძმის და მეგობრის ტელეფონები მოიშორა.
ლუკა კალანდია: „ - ტელეფონები ასევე პარკში ჩავდე და გადავყარე ეზოში, რომ  არის საქვაბესავით ორი საქვაბე, აი იქ. ექსპერტიზის შედეგად იქნა ამოღებული, მათ ამოიღეს ეს ტელეფონები, ბავშვებმა მიხეილ კალანდიამ და გიორგი ჯანაშიამ. მითითება არ ყოფილა ისე, რომ გითხრათ მოვაშორებ-მეთქი და ამოიღეს და მომცეს ტელეფონები, თვითონ სიმბარათები მე გადავყარე ჩემი ინიციატივით ქუჩაში გზის სავალ ნაწილზე“.
სიუჟეტის მიხედვით, „დაახლოებით 15:35 წუთზე კალანდიების საცხოვრებელი სახლის ეზოში ფეხით შედის მირზა სუბელიანი. პროკურატურის ყოფილი მაღალჩინოსანი, რომელიც კალანდიების ოჯახის ნათესავია, რაზე ესაუბრა სუბელიანი მას, უცნობია, ლუკა და მიხეილ კალანდიებს სასამართლოში ამაზე არ უსაუბრიათ. თენგიზ კალანდია კი გამოძიებისთვის მიცემულ ჩვენებაში ყვება, რომ ქვისლს ის ინფორმაცია მიაწოდა, რაც ბიჭებისგან მოისმინა. მირზა სუბელიანის მისვლიდან რამდენიმე წუთში ეზოში შედის ვერცხლისფერი ტოიოტა ვიცი. ავტომობილის მფლობელი კალანდიების მეზობლის შაკო წინწკალაძის მეგობარია, საქმის მასალებით სწორედ ამ ავტომობილით მოხდა მიხეილ კალანდიასა და ერთ-ერთი ბრალდებულის ქალაქიდან გაყვანა. მასალის მიხედვით, ვიდრე მიხეილ კალანდიას და მის მეგობარს წაიყვანდნენ, ეზოდან ჯერ მირზა სუბელიანის მეუღლის ვატომობილი გავიდა, შემდეგ ტერიტორიას ისევ ფეხით ტოვებს სუბელიანი, მასთან ერთად იყო მისი ქვისლი თენგიზ კალანდია. ძნელი სათქმელია, რა მონაწილეობა მიიღო მან მოზარდების ქალაქიდან გაყვანის დაგეგმვასა და  მომხდარი დანაშაულის დაფარვაში, თუმცა მასალის მიხედვით, მირზა სუბელიანის და თენგიზ კალანდიას გამოსვლიდან დაახლოებით ერთ წუთში ეზო  დატოვა ვერცხლისფერმა „ტოიოტა ვიცმა“. საქმის მასლებით ავტომობილში უკან ისხდნენ მიხეილ კალანდია და  მისი მეგობარი.
ამის შემდეგ მასალაში ჩანს, რომ საცხოვრებელი სახლისკენ უკან ერთად ბრუნდებიან მამა შვილი თენგიზ და ლუკა კალანდიები, თუმცა ამ კადრში ლუკას ქურთუკი აღარ აცვია, როგორც ცნობილია, საკუთარი ქურთუკი მან ძმის მეგობარს მისცა.
მამა-შვილს მალევე მიყვა თენგიზ კალანდიას მეგობარი გიორგი თურქია. ის საკუთარი ავტომობილით კალანდიების საცხოვრებელი კორპუსის ეზოში გასული წლის პირველ დეკემბერს რამდენჯერმე შევიდა და გამოვიდა. მასალის მიხედვით შეიძლება ვარაუდი იმისა, რომ ხორავაზე მომხდარი დანაშაულის დაფარვაში გიორგი თურქიაც მონაწილეობდა, თუმცა მისი პასუხისმგებლობის საკითხი ამ დროისთვის დაყენებული არ არის. არაოფიციალური ინფორმაციით, თურქია იმ დროს პოლიციის მოქმედი თანამშრომელი იყო.“
ბარბარე რაფალიანცის დედას აიძულებდნენ ოპოზიცია დაედანაშაულებინა ჩვილის მკვლელობაში („შაბათის კურიერი“)

სიუჟეტის მიხედვით, „2012 წლის პირველი ოქტომბრის ღამეს მთელი საქართველო ქვევრში დამხრჩვალი 10 თვის ბარბარე რაფალიანცის ამბავმა შოკში ჩააგდო. საარჩევნო უბნების გახსნამდე  რამდენიმე საათით ადრე ქართულმა ოცნებამ საბრალდებო დასკვნა ბავშვის ცხედართანვე წაიკითხა და ბრალი ჩვილის მკვლელობაში ნაციონალურ მოძრაობას დასდო. ეს იყო ამბავი, რომელმაც 2012 წლის არჩევნებზე ზეგავლენა იქონია. ხელისუფლებაში მოსული ქართული ოცნება კი ამტკიცებდა, რომ რაფალიანცის საქმის გამოძიება და დამნაშავეების დასჯა მათი ღირსების საკითხი იყო, მაგრამ უკვე 6 წელი და 8 თვე გავიდა და დედა ელოდება პასუხს კითხვაზე, როგორ აღმოჩნდა მისი შვილი წყლით სავსე ქვევრში.
„კურიერმა“ გაარკვია, რომ ბარბარე რაფალიანცის საქმე ეს არის ტაბელური იარაღი პროკურატურის ხელში და ამის გამოყენებას ოპოზიციის წინააღმდეგ ქართული ოცნება 2016 წლის საპარლამენტო არჩევნების წინაც აპირებდა. დედაზე მიდიოდა ზეწოლა, რომ ხელი ოპოზიციაზე დაედო.“

პროკურორ მილენა მითაიშვილის ყოფილი მეუღლის, რივერა ბენდელიანის მტკიცებით, მისმა  ცოლმა საქმე სახლში მიიტანა და თქვა, რომ ირაკლი შოთაძემ საქმის გადაკეთება და ისრების ოპოზიციისკენ წაყვანა დაავალა. პროკურორმა მეუღლეს უთხრა, რომ დედაზე უნდა განეხორციელებინათ ფსიქოლოგიური ზეწოლა და ის ჩვილის მკვლელობის შემდეგ ნათესავისადმი გაგზავნილი მესიჯით უნდა დაეშანტაჟებინათ. აღნიშნული  შეტყობინება საქმეში მტკიცებულებად დევს. 
თათია მიქერიშვილი: „ - ნაციონალები იქნებოდნენ თუ რაც იქნებოდნენ, ჩვენს უბანში ყველას ემუქრებოდნენ და აასრულეს და ჩემი შვილი მომიკლეს. ვითომ ნაციონალების გაკეთებული იყო, თავიდან ცხელ გულზე მეც და ჩემი ოჯახის წევრებმაც გავაკეთეთ ისეთი განცხადებები. იმ დროს დაემთხვა ეს არჩევნებს და დავაბრალეთ, რომ ეს პოლიტიკური იყო და დავაბრალეთ ნაციონალებს, რომ ნაციონალებმა გააკეთეს. მაგრამ ამდენი წლის შემდეგ ხომ მოვიდა ოცნება, რატომ არ იძიებენ?.. არ აწყობთ, რომ გამოიძიონ ამ ოცნებას. რატომ არ იძიებენ, იძახდნენ ნაციონალები არიანო, ისმოდა ოცნების მხრიდან, ნაციონალები არიან სადისტები მკვლელები დასაჯეთ ასე ისე, რომ მოვიდნენ მთავრობაში რატომ არ დასაჯეს თვითონ?.. ფაქტი სახეზეა, რომ მოვიდა ოცნება, არაფერი არ გამოიძია. ნაციონალების გაკეთებული, რომ არ არის ფაქტი სახეზეა. რატომ არ აწყობს ოცნებას გამოძიება ეგეც საეჭვია რა თქმა უნდა. ოცნებას ჩემთვის არაფერი არ მოუტანია ტანჯვის, ტირილის და ცრემლის გარდა.“
შსს მინისტრი ირაკლი ღარიბაშვილი და მთავარი პროკურორი არჩილ კბილაშვილი ხელისუფლებაში მოსვლისთანავე დებდნენ პირობას, რომ საქმეს გახსნიდნენ, თუმცა რაფალიანცის საქმე უკვე წლებია პროკურატურის თაროზეა შემოდებული. მოკლული ჩვილის დედა დღესაც დარწმუნებულია, რომ ბავშვი პოლიტიკურ თამაშებს შეეწირა. 
სიუჟეტში აღნიშნულია, რომ „ქართული ოცნების ლიდერებმა საბრალდებო დასკვნა 10 თვის ბარბარეს გარდაცვალების ღამესვე დაწერეს და ხელი ერთიან ნაციონალურ მოძრაობას დაადეს.
მანანა ბერიკაშვილი (არქივი): „ - თქვენ ცოცხები გაგიკვირდათ ციხეში? 9 თვის ბავშვს იტაცებენ, ეს არ არის ქვეყანა, მიშა სააკაშვილი უნდა დაჯდეს და გაასამართლოს ქართველმა ხალხმა. გიორგი ღვინიაშვილი უნდა დაჯდეს სასამართლოზე, ესენი არიან მკვლელები, ნამდვილი მკვლელები, ცხოველები.“
რივერა ბენდელიანი ამტკიცებს, რომ მის მეუღლეს საქმის შეკერვა დაავალეს.

რივერა ბენდელიანი: „ - როგორც მე მითხრა, საქმე ჰქონდა არაოფიციალურად, შიგნით დაავალეს, რომ გადაეხედა და კორექტირებები გაეკეთებინა. შესაბამისად, თვითონ რაც ქონდათ სქემა, ეს ხომ მაგისი "მასტერი" არის, მილენა მაგნაირი რაღაცეების"ისპალნიწელი" იყო, ფაქტს როგორც უნდა ისე დაატრიალებდნენ... ვიღაც ღვინიაშვილისკენ უნდოდათ "სტრელკები" გადაეტანათ"ტიპა". ამის დავალებით კეთდებოდა ეს ყველაფერი, აზრზე არ ვარ, ეს ღვინიაშვილი ვინ არის, ღვინიაშვილზე იყო ლაპარაკი, უნდოდათ, რომ  მოეხდინათ ზეწოლა დედაზე, შესაბამისად დედას უკვე, ჩერეზ დედით გავიდოდნენ "დალშე" ამ ღვინიაშვილზე, რომ იმის დავალებით იყო“.
ბენდელიანის მონათხრობიდან ირკვევა, რომ თუ რაფალიანცის დედა პროკურატურის მოთხოვნის დაკმაყოფილებაზე უარს იტყოდა, მაშინ მას საგამოძიებო უწყება დაემუქრებოდა, რომ შვილის მკვლელობის ბრალდებით მას ციხეში ჩასვავდნენ. რაფალიანცის დედამ  დაადასტურა, რომ სამართალდამცავები შვილის მკვლელობის აღიარებას  მისგან მართლაც ითხოვდნენ.
თათია მიქერიშვილი: „ - შემოვიდა მაღალი კაცი, ჩართო ჩამწერი, დადო და მითხრა, რომ უნდა ვილაპარაკოთო. მეუბნებოდნენ, რომ იქნება შენ მოკალი და ჩვენს კედლებს გარეთ არ გაიჟონებაო, მოგისჯიან ერთ-ორ, სამ წელსო. მე ვუთხარი, რომ ასაღიარებელი არაფერი არ მაქვს, შვილი მე მომიკლეს და დამნაშავეც მე გამოგყავართ-მეთქი. რომ გამოვედი ეს ვუთხარი ჩემს მეუღლეს დაშინებული ვიყავი. ამით ჩემზე ზეწოლის მოხდენა უნდოდათ, მე ახლა ამ გადმოსახედიდან ასე ვფიქრობ, ხელების შეწმენდა უნდოდათ ჩემზე.“
სიუჟეტის მიხედვით, რივერა ბენდელიანმა ინტერვიუში  პირადი ხასიათის დეტალებზე ისაუბრა, ამიტომ ეს ნაწილი სიუჟეტში შეგნებულად არ ჩადეს ავტორებმა.  ბენდელიანი აცხადებს, რომ იცის უფრო მეტი და ამიტომ სასამართლოს სთხოვს დაკითხონ რაფალიანცის საქმეზე.
ყოფილი ქმრის ბრალდებებზე პროკურორი მილენა მითაიშვილი კომენტარს არ აკეთებს და აცხადებს, რომ რაფალიანცის საქმის პროკურორი ის არასოდეს ყოფილა.
გურჯაანის მაჟორიტარობის ყოფილი კანდიდატი გიორგი ღვინიაშვილი, რომლის წინააღმდეგაც რაფალიანცის საქმე 2016 წლის არჩევნების წინ უნდა გამოეყენებინათ, ამბობს, რომ უკვე 6 წელია ეს საქმე არის ტაბელური იარაღი ხელისუფლების ხელში და მას ოპოზიციის გასანეიტრალებლად იყენებენ.
გიორგი ღვინიაშვილი: „ - ყველამ კარგად დავინახეთ 2012 წელს რა ბინძურად გამოიყენა ქართულმა ოცნებამ პატარა ბავშვის სიკვდილი და ისინი 6 წელია უკვე ხელისუფლებაში არიან და ვხედავთ, რომ არაფერი არ გაკეთებულა იმისთვის, რომ ეს საქმე გამოძიებული იქნას და თუ მართლა ადგილი ქონდა ისეთ ფაქტს, რომ შოთაძემ ასეთი დავალება გასცა ცხადია, რომ ისინი არ აპირებენ ამ სირცხვილის ჩამორეცხვას და აგრძელებენ კვლავ ამ საქმის პოლიტიკური მიზნებისთვის გამოყენებას“.
მთავარმა პროკურატურამ „კურიერს“ დაუდასტურა, რომ პროკურორი მილენა მითაიშვილი ნამდვილად ზედამხედველობდა რაფალიანცის საქმე, თუმცა უარყო პროკურორის ოჯახის წევრის ბრალდებას, რომ სწორედ ის ცდილობდა ამ საქმის პოლიტიკური ბრძოლის იარაღად გამოყენებას:
"რაც შეეხება მილენა მითაიშვილის კავშირს აღნიშნულ საქმესთან, იგი გარკვეული პერიოდის განმავლობაში ახორციელებდა საპროცესო ზედამხედველობას, თუმცა მისი მონაწილეობით არ შექმნილა არანაირი დოკუმენტი. რივერა ბენდელიანი ბრალდებულია ორისული მეუღლის სისტემატიური ცემასა და ძალადობაში და მასზე გამოცხადებულია ძებნა. ზემოაღნიშნულიდან გამომდინარე ცალსახად არის დაინტერესებული, რომ მოახდინოს პროკურატურის დისკრედიტაცია."
ციხის ყოფილი თანამშრომელები აცხადებენ, რომ ლადო ბედუკაძე პატიმართა დამამცირებელი მოპყრობის ბრძანებას პირადად გასცემდა („შაბათის კურიერი“)

სიუჟეტში აღნიშნულია, რომ „საქმის მასალები დიდი ხანია პროკურატურაშია. დაკითხვის ოქმებში ციხის ზედამხედველები ვრცლად ყვებიან  ბედუკაძის წამების მეთოდებზე, წერენ, რომ ციხის სკანდალური კადრების ავტორი მსჯავრდებულებს აშიშვლებდა და აკარცერებდა. 

ბედუკაძეს ბრალს სასჯელაღსრულების მე-6 დაწესებულების ყოფილი თანამშრომელი, ამჟამად ბრალდებული დავით აბდუშელიშვილი სდებს. ის უკვე 6 თვეა, პატიმრების წამებისა და მათ მიმართ არასათანადო მოპყრობის ბრალდებითაა დაკავებული. განსაკუთრებით მკაცრი რეჟიმის ციხის ყოფილი კონტროლიორი თავის დანაშაულს აღიარებს, თუმცა, მიიჩნევს, რომ განსასჯელის სკამზე მისი ყოფილი უშუალო უფროსი, ციხის იმდროინდელი ცვლის მორიგე-ინსპექტორი, ვლადიმერ ბედუკაძეც უნდა იჯდეს.

მანანა აფხაძე: „ - ჩემი დაცვის ქვეშ მყოფი პირის ჩვენება უკვე ეს არის მთავარი მტკიცებულება, როცა პირი პირდაპირ ადებს ხელს. მე მეჩვენება, რომ  ყველა პირი დაიჭირეს, არ იჭერენ ამ ბედუკაძეს. მე თავიდანვე მიჩნდებოდა ეჭვი და ყველა მიძახოდა, რომ  არ დაიჭერენ ამ ადამიანს, ვინაიდან ის სარგებლობს დაცვით, ვინაიდან ის არის გმირი, ვინაიდან ა.შ... აბდუშელაშვილის ჩვენებაში წერია, რომ როცა ამოჰყავდათ პატიმარი, მას ახლდა ბედუკაძე. ბედუკაძე ეტყოდა - შემოწმების მიზნით გააშიშვლეთ და შეიყვანდნენ საკანში. არ  ქონდა უფლება კონტროლის უფროსს, რომ მიეწოდებინა რაიმე ღია, სიცივეში გაყინული ადმიანისთვის, დედიშობილა, რომ არაფერი დედამიწის ზურგზე არ გააჩნია, მხოლოდ არის დაკეტილ ოთახში ღია სარკმელში. ღირსება არ არსებობს ხალხნო?! დედიშობილა, ტიტველი ვინმეს წარმოუდგენია, თან მეორე პატიმართან ერთად იყოს გაუსაძლის ყინვაში?“ 

დავით აბდუშელიშვილის ადვოკატის ინფორმაციით, 9-ტომიან საქმეში ციხის სკანდალური კადრების ავტორის წინააღმდეგ არაერთი მტკიცებულებაა. ბევრ დოკუმენტთან ერთად კი არსებობს მამხილებელი ჩვენებებიც, სადაც ბედუკაძის არაადამიანურ მოპყრობებზეა საუბარი. მანანა აფხაძის განმარტებით, მისი დაცვის ქვეშ მყოფი უშუალოდ იყო შემსწრე, როგორ აშიშვლებდა მისი უფროსი ბედუკაძე პატიმრებს და ტანისამოსის და პირადი ჰიგიენის ნივთების გარეშე, კარცერში დღეების განმავლობაში ტოვებდა. აფხაძის ინფორმაციით, ბრალდებულ აბდუშელიშვილის გარდა, ვლადიმერ ბედუკაძის დანაშაულებს სასჯელაღსრულების მე-6 დაწესებულებიდან ამოღებული დოკუმენტებიც ამხელს. მაგალითად, პატიმრების კარცერში განაწილების აღმრიცხველი ჟურნალი, სადაც ბედუკაძის მორიგეობის დღეებში დასჯილი მსჯავრდებულების რაოდენობა მითითებული არ არის. აფხაძის აზრით, ბედუკაძე მონაცემებს განზრახ მალავდა. აფხაძე კორუფციაზე საუბრობს. დავით აბდუშელიშვილის ადვოკატი ეჭვობს, რომ გამოძიება განზრახ მალავს ბედუკაძის წინააღმდეგ ერთ-ერთი მთავარ მტკიცებულებას - ციხის შიდა სათვალთვალო კამერების ჩანაწერებს. მანანა აფხაძე დარწმუნებულია, რომ ბედუკაძეს ხელისუფლების წარმომადგენლები მფარველობენ. ჩადენილ დანაშაულებებს კი იმ კადრების გამო პატიობენ , რომლის წყალობითაც 2012 წელს ხელისუფლების სათავეში მოვიდნენ. აფხაძე ფიქრობს, რომ ციხეში პატიმრების წამების დადგმული კადრების ავტორი პრივილეგიებით და ხელშეუხებლობით უსამართლოდ  სარგებლობს. ადვოკატი ითხოვს, რომ ვლადიმერ ბედუკაძემ პასუხი  კანონის წინაშე აგოს. 

მანანა აფხაძე: „ - ბედუკაძემ, რომელიც გმირი გახდა ჩვენს ქვეყანაში,  ჯილდო მიიღო ცრუ კადრების გამო,  რომელიც გავრცელდა თითქოს ცოცხლის საშუალებით რაღაც ხდებოდა. ეს იყო აბსოლუტურად სიცრუე. არის გმირი და არის დაუსჯელი... მე არც მაშინ მიმაჩნდა, რომ ბედუკაძე გმირი იყო და არც დღეს არ მიმაჩნია. ამ ადამიანს შეეძლო, რომ პატიმრები ტიტველ მდგომარეობაში მოეთავსებინა არაადამიანურ პირობებში და ასეთი ადამიანი შეიძლება იყოს გმირი?   

„კურიერი“ ვლადიმერ ბედუკაძეს ვერ დაუკავშირდა. პროკურატურა უარყოფს მის მფარველობას. საქმის პროკურორი ამტკიცებს, რომ კონკრეტული პატიმრების წამების საქმეზე ის ადამიანები მისცეს პასუხისგებაში, ვის მიმართაც მტკიცებულება ჰქონდათ.

ზვიად გუბელაძე: „ - მტკიცებულებების შეფასებას ახდენს პროკურორი და როდესაც მოხდება შესაბამის მტკიცებულებების მოპოვება ნებისმიერი პიროვნება, არ აქვს მნიშვნელობა მის სახელს და გვარს, პასუხისგებაში იქნება მიცემული... ამ ეტაპზე თუ ვის მიმართ არის კონკრეტულად მტკიცებულებები და რომელი  მოწმე რა ინფორმაციას აწვდის გამოძიებას, გამოძიების ინტერესებიდან გამომდინარე ვერ მოგახსენებთ. დასახელებულია რამდენიმე პირი სასჯელაღსრულების დაწესებულების იმდროინდელი თანამშრომლები, რომლებსაც რა თქმა უნდა, ამხელენ პატიმრები და მიმდინაროებს საგამოძიებო მოქმედებების ჩატარება, რათა შეკრებილ იქნეს შესაბამისი სტანდარტის მქონე მტკიცებულებები’ რათა მოხდეს სისხლისსამართლებრიუვი დევნის დაწყება“.

დადგება თუ არა ვლადიმერ ბედუკაძის პასუხისმგებლობის საკითხი ჯერ უცნობია. ციხის ყოფილ კონტროლიორებს, რომლებაც დანაშაული დიდი ხნის წინ აღიარეს, 6 თვეა საპროცესო შეთანხმებას არ უფორმებენ. 

გიგა ოთხოზორიას მკვლელობიდან 2 წელი გავიდა, მკვლელი კვლავ დაუსჯელია (რუსთავი-2)
2017 წლის 19 მაისს გიგა ოთხოზორია სოფელ ხურჩაში რუსული საოკუპაციო ძალების წარმომდგენელმა, რაშიდ კანჯი ოღლიმ, მოკლა.

მკვლელი ამ დრომდე დაუსჯელია. გიგა ოთხოზორიას საფლავზე დღეს მისი ოჯახის წევრები, მეგობრები და ნაციონალური მოძრაობის წევრები მივიდნენ და მის ხსოვნას პატივი მიაგეს.

ნიკა მელია, ხელისუფლებას უმოქმედობაში ადანაშაულებს. მკვლელის დასჯას გარდაცვლილის ოჯახი უკვე 2 წელია, ითხოვს.

ნიკა მელია: „ - როდესაც შენ თვითონ არ სვამ საკითხს მწვავედ, ბუნებრივია, მსოფლიო თანამეგობრობა შენზე მეტს ვერ გააკეთებს. ამიტომ, ეს არის სახელმწიფოებრივი საკითხი, ეს არის ღირსების საკითხი და მანამ, სანამ გიგა ოთხოზორიას მკვლელები დადიან დაუსჯელები თავისუფლებაზე, ხელისუფლება არის უთავმოყვარეო და უპრინციპო. აღარ არის საუბარი იმაზე, რომ  მოსახლეობა პირსპირ არის დატოვებული საოკპაციო რეჟიმთან. იქ რომ ყოფილიყო ის ბლოკ-საგუშაგოები განთავსებული, რომელიც ბიძინა ივანიშვილის ადმინისტრაციამ 2012  წელს გააუქმა,  გიგა ოთხზორია დღეს იქნებოდა ცოცხალი“. 
ერაყში ქმართან ერთად წასული ქართველი ქალი ტყვეობაში აღმოჩნდა („შაბათის კურიერი“)

სიუჟეტის მიხედვი, „ლუკმა-პურის საშოვნელად წასული გურულები ტყვეობაში აღმოჩნდნენ. ტყვეობიდან გამოქცეული გოგონა „კურიერს“ უყვება, რომ ერაყში წასვლამდე გაიცნო მამაკაცი, რომელმაც მას ცოლობა სთხოვა, დაქორწინების შემდეგ კი ერაყში სამუშაოდ წასვლა შესთავაზა. მამაკაცმა ცოლს პასპორტი წაართვა,  უმძიმეს პირობებში შრომას აიძულებდა და ფულს ართმევდა.“

გოგონა ყვება, რომ მძიმე ფიზიკურ შრომას ქმრის მხრიდან ფიზიკური ძალადობაც ემატებოდა. ერაყიდან დაბრუნება რამდენჯერმე უშედეგოდ სცადა. ერაყს თავი ცოტა ხნის წინ მოტყუებით დააღწია. ახლა ის სამშობლოშია, თუმცა ერაყელი ქმარი განქორწინებაზე უარს ეუბნება. საქართველოში ჩამოსვლის შემდეგ ტრეფიკინგისა და ძალადობის შესახებ მსხვერპლმა პოლიციას უამბო, თუმცა, ამბობს, რომ თავს დაცულად მაინც ვერ გრძნობს. გამოძიება ოჯახური ძალადობის მუხლის მიმდინარეობს. 20 წლის გოგონა ამბობს, რომ მისი ისტორია ერაყში მომუშავე სხვა ბევრი ქართველი ქალის ისტორისგან ბევრით არაფრით განსხვავდება. იქ საქართველოს ათობით მოქალაქეა, რომლებიც გაუსაძლის პირობებში ცხოვრობენ და მუშაობენ. ამის შესახებ „კურიერს“ ერაყიდან დაბრუნებული ქალები თავადაც უყვებიან. ისინი აცხადებენ, რომ იტანენ ძალადობასა და შეურაცხყოფას, შიმშილს, გაუსაძლის პირობებში მუშაობა. 
უფლებადამცველები, რომლებიც ტრეფიკინგის მსხვერპლებთან მუშაობენ, ამბობენ, რომ დღეს ეს პრობლემა მსოფლიოს მრავალ ქვეყანაშია და გამონაკლისი არც საქართველოა. ხელისუფლება ტრეფიკინგის მსხვერპლ საქართველოს მოქალაქეებს ვერ იცავს. იშვიათად ახსენდებათ შემთხვევა, რომ საქართველოს მოქალაქე, რომელიც საზღვარგარეთ ტრეფიკინგის მსხვერპლი გახდა, სამშობლოში უფლებების აღდგენა შეძლო. 

ანა თავხელიძე: „ - ამ შემთხვევაში უფრო რთულია, საერთაშორისო დონეზე, როცა სხვა ქვეყნის ტერიტორიზე ხდება მათ შორის ტრეფიკინგი, ამის გამოვლენა და ამაზე სათანადო რეგირება. ეს არის სერიოზული პრობლემა და ამ მხრივ სახელმწიფოს აქვს ვალდებულება, რომ ეფექტური ნაბიჯები გადადგას. მაგ., 2017 წლის სტატისტიკას თუ შევხედავთ, 21 შემთხვევაში დაიწყო გამოძიება, აქედან 4 პირია მხოლოდ პასუხისგებაში მიცემული, დევნა 4 პირის მიმართ დაიწყო. რა თქმა უნდა, ეს არის ძალიან დაბალი მაჩვენებელი და ეს ნიშნავს იმას, რომ  ეფექტურად ვერ ახორციელებს სახელმწიფო ტრეფიკინგის წინააღმდეგ ბრძოლას“.   

იდა ბახტურიძე:  „ - პრინციპში ეს ადამიანები არიან განწირული, არა მხოლოდ ტრეფიკინგისთვის, არამედ ძალადობის მსხვერპლები ხდებიან. განსაკუთრებით ქალები, რომლებიც მუშაობენ დახურულ კარს მიღმა და არა საჯარო სივრცეებში და სახელმწიფოს პრაქტიკულად არ გააჩნია არანაირი პროგრამა და პოლიტიკა, რომელიც ამ ადამიანებს დაეხმარება ქვეყნის გარეთ.  ჩვენ არ ვიცით, არანაირი სერვისი არ აქვთ მაგალითად, საელჩოებს იმ ქვეყანაში მომუშავეებს, სადაც ეს ადამიანები იმყოფებიან.“
სესხების დამტკიცების ახალი რეგულაცია შეზღუდვებს აწესებს (საზოგადოებრივი მაუწყებელი)
ეროვნული ბანკის ინიციატივა კომერციული მსესხებლის გადახდისუნარიანობის სათანადო შესწავლის გარეშე ბანკებს სესხების გაცემას უზღუდავს. სიახლე ძირითადად თვითდასაქმებულ ადამიანებს ეხებათ, რომლებსაც ბანკებში შემოსავლების დამადასტურებელი დოკუმენტების წარდგენა უჭირთ. მიკრობიზნესის სტატუსი შეიძლება მიენიჭოს ფიზიკურ პირს, რომელიც დამოუკიდებლად ეწევა ეკონომიკურ საქმიანობას და მისი შემოსავალი წლის განმავლობაში 30 000 ლარს არ აღემატება, ანუ თვეში 2 500 ლარს. ამ სტატუსით შეიძლება ისარგებლონ მაგალითად ტაქსის მძღოლებმა, რეპეტიტორებმა, ძიძებმა, პროფილაქტიკის ხელოსნებმა, დალაქებმა. ისინი გათავისუფლებულები არიან ყველანაირი გადასახადისგან. მხოლოდ წელიწადში ერთხელ, 1 აპრილამდე დეკლარაცია უნდა შეავსონ. თუმცა, თუკი ფიზიკური პირის წლიური შემოსავალი 30 000 ლარს სცდება და 100 000 ლარს არ აჭარბებს, ამ შემთხვევაში მეწარმე უკვე მცირე ბიზნესის სტატუსით უნდა დარეგისტრირდეს, ისაგებლებს დაბეგვრის შეღავათიანი რეჟიმით, რაც იმას ნიშნავს, რომ წლიური ბრუნვის მხოლოდ 5%-ს გადაიხდის. 1 ივლისიდან კი, ეს ზღვარი 1%-მდე მცირდება.

ეროვნული ბანკის მიერ შემოღებული ახალი რეგულაციით კომერციულ ბანკებს სესხების გაცემა შემოსავლებისა და გადახდისუნარიანობის სათანადო შესწავლის გარეშე, შეეზღუდათ. შემოსავლების დამადასტურებელი დოკუმენტების წარდგენა კი, ყველაზე მეტად თვითდასაქმებულ პირებს უჭირთ. თუმცა, მცირე და საშუალო საწარმოთა ასოციაციის პრეზიდენტი ამბობს, რომ მიკრომეწარმედ დარეგისტრირებისა და მათი შემოსავლების დეკლარირების შემდეგ, თვითდასაქმებულ მოქალაქეებს საბანკო პროდუქტებზე ხელმისაწვდომობა შედარებით გაუმარტივდებათ.

მიხეილ ჭელიძე: „ -  წელიწადში ერთხელ მაინც ახდენს დეკლარირებას და შემდეგ უკვე, მას ექნება დეკლარირებული შემოსაველები და უკვე ბანში როცა მივა და დავუშვად განვადება დასწირდება, სამომხმარებლო ნაწილში სესხის აღება დასჭირდება, ის უკვე ჩვეულებრივად წარადგენს დეკლარირებულ შემოსავლებს.“
არასამთავრობო ორგანიზაცია "საზოგადოება და ბანკებში" მიაჩნიათ, რომ მიკრომეწარმის სტატუსის მინიჭება თვითდასაქმებული მოქალაქეებისთვის დამატებით პრობლემებთან ასოცირდება.

გიორგი კეპულაძე: „ - ძიძას, ან ტაქსის მძღოლს გასჩენია სურვილი იმის გამო, რომ ბანკში სესხი აიღოს, რომ გადასახადები იხადოს, ან თუნდაც დარეგისტრირდეს და გადასახადიც კი არ იხადოს. ძალიან ცოტაა, იმიტომ, რომ ეს ყველაფერი ასოცირდება რაღაც დამატებით პრობლემებთან. ამიტომ ვამბობ, რომ ძალიან მნიშვნელოვანია, რომ სწორად ავუხსნათ, თუ რა სიკეთეს სთავაზობს მთავრობა.“
დღეს საქართველოში დაახლოებით 1 700 000 ადამიანია დასაქმებული. აქედან, მილიონამდე მოქალაქე თვითდასაქმებულია. 

თბილისის ცენტრში ცეცხლსასროლი იარაღიდან გასროლის გამო ერთი პირია დაკავებული

სროლა  ჭავჭავაძის გამზირზე მოხდა სიტყვიერი დაპირისპირების შემდეგ. და-ძმას კონფლიქტი უცხო პირთან მოუვიდათ, რის შემდეგაც მან ჰაერში გაისროლა. შემთხვევის შედეგად არავინ დაშავებულა. სამართალდამცველებმა დამნაშავე უკვე დააკავეს. მას ბრალი იარაღის უკანონო შეძენა-შენახვა-ტარებისთვის აქვს წაყენებული. ინცინდენტის შესახებ ცნობილი სოციალური ქსელით გახდა. კონფლიქტის მონაწილე გოგონამ მომხდარის შესახებ ვიდეო გაავრცელა.
„მოტყუებული ემიგრანტები“ - ამ ლოზუნგით საპროტესტო აქცია სამშენებლო კომპანია „სვეტის“ წინააღმდეგ გაიმართა
თბილისში, დიდუბეში, მირცხულავას ქუჩაზე, საცხოვრებელი კორპუსები უნდა აშენებულიყო. მენაშენეების უმრავლესობას, რომელთა შორის ემიგრანტები არიან, თანხა სრულად გადახდილი აქვთ, თუმცა მშენებლობა ამ დრომდე არ დასრულებულა. 

აქციის მონაწილეები ამბობენ , რომ კომპანია სვეტმა ნებართვის გარეშე დაიწყო მშენებლობა და თაღლითური სქების დეტალებში გარკვევა  სამართალდამცველებს სთხოვენ. სამშენებლო კომპანიაში კი აცხადებენ, რომ  სვეტი ვალდებულებებს არ გაურბის  და კომპანიაში რეორგანიზაცია მიმდინარეობს.

ლევან კუთხაშვილი: „ - თუ ნებართვა არ იყო კორპუსებზე გაცემული, სად იყო მერია? სად იყო  სადაზღვეო კომპანია ალდაგი, როგორ დააზღვია უნებართვო მშენებლობა? ვითხოვთ კიდევ საპატრიარქოს გვერდში დგომას,  იმიტომ, რომ ემიგრანტებს მოუწოდეს შეიძინეთ ბინები, დაბრუნდით თქვენს ქვეყანაში“.

კახა წერეთელი: „ - ქაოტურად ხდებოდა ხელზე თანხების მიღება და მიაჩნიათ მობინადრეებს, რომ  მათი თანხები იქნა მითვისებული. გარდა ამისა, ერთი მნიშვნელოვანი რა არის, რომ  მშენებლობის ნებართვა არ არსებობდა 2016 წლიდან და ასეთ შემთხვევაში ხდებოდა თანხების მიღება და ნებართვის გარეშე მიმდინარეობდა მშენებლობა.“ 

თემურ კენკენაბშვილი: „ - არავის არაფერი არ მიუთვისებია და ყველა ის ვალდებულება, რომელიც სამშენებლო კომპანია სვეტს გააჩნია მენაშენეებთან,  ყველა ეს ვალდებულება იქნება მთლიანად შესრულებული. ვადები ცნობილი გახდება მაისის ბოლოდან, როდესაც კომპანიაში რეორგანიზაცია დასრულდება.“
ყალბი ფულის გასაღების ფაქტზე სახელმწიფო უსაფრთხოების სამსახურის თანამშრომლებმა ორი პირი დააკავეს
ერთი დაკავებული საქართველოს, მეორე კი რუსეთის მოქალაქეა.

გამოძიების ინფორმაციით, ბრალდებულმა და მისმა თანამზრახველმა თურქეთიდან შემოტანილი 4 ათასი ამერიკული დოლარის ყალბი კუპიურები 1400 დოლარად გაასაღეს.

ანტიკორუფციულმა სამსახურმა გამოძიება ყალბი ფულის გასაღების ფაქტზე დაიწყო, რაც 7-დან 10 წლამდე პატიმრობას გულისხმობს.

ადიგენის მუნიციპალიტეტის სოფელ ბოლაჯურში სასწავლო დაწესებულების ნაწილი ავარიულობის გამო დაკეტილია (საზოგადოებრივი მაუწყებელი)

გაკვეთილები სკოლის შედარებით უსაფრთხო ნაწილში ტარდება. მოსახლეობას იმედი აქვს, რომ მალე აქ ახალი სკოლა აშენდება, თუმცა, როდის დაიწყება მშენებლობა, ჯერჯერობით უცნობია. ბოლაჯურის სკოლის შენობა თითქმის ნახევარი საუკუნისაა, შენობა მთლიანად ავარიულია. პედაგოგებიც იმედოვნებენ, რომ სოფელში ახალი სკოლა აშენდება. 

გულნარა ჩხიტუნიძე: „ - ვიზუალურად ჩანს, რომ კორპუსი იქით არის გადაწეული და ამ კედლების შემყურე ბავშვს გავბედავ რომ აქ შემოვიყვანო და გაკვეთილი ჩავუტარო? რა გაკვეთილზე ველაპარაკო ბავშვს, როცა ამ კედლებს ხედავს, ამ ჭერს და იატაკს. 

სკოლა, რომელშიც 94 მოსწავლეა, ოთახების სიმცირის გამო ორცვლიან სწავლებაზეა გადასული. 10 წელზე მეტია სკოლას პრობლემები აქვს, შენობის საძირკველი მთლიანად დაზიანებულია.
სოფელ ბოლაჯურის საჯარო სკოლის შენობაზე სამხარაულის ექსპერტიზის ბიურომ დასკვნა დადო: 

"ადიგენის მუნიციპალიტეტის სოფელ ბოლაჯურის საჯარო სკოლის ძველი შენობის ტექნიკური მდგომაროება არადამაკმაყოიფლებელია, ამისთვის უფრო რეკომენდირებულია შენობის ავარიულობის გამო მისი დაშლა ვიდრე აღდგენა, გამაგრებითი სამუშაოების ჩატარება, ამასთან უნდა აღინიშნოს, რომ შენობა აღდგენა-გამაგრებითი სამუშაოების ჩატარების არარენტაბელურობა ძირითადად განპირობებულია მთავარი ფასადის მარცხენა მხარეს, შენობის 12 მეტრიანი მონაკვეთის ძლიერი დაზიანების გამო, ამიტომ სეისმური ნორმების დაცვით აუცილებელია მოხდეს შენობის დაშლა და ხელმეორედ აშენება."

დასკვნის საფუძველზე მომზადებულია ბოლაჯურის საჯარო სკოლის თანამედროვე ინფრასტრუქტურით მოწყობილი შენობის ახალი პროექტი, თუმცა როდის დამტკიცდება და დაიწყება მშენებლობა, ეს ჯერჯერობით უცნობია, იქამდე კი მოსწავლეებს კვლავ ავარიულ სკოლაში უწევთ სწავლის გაგრძელება.

მცხეთაში საპროტესტო აქცია გაიმართა
ადგილობრივები ხელისუფლების მიერ მიღებულ გადაწყვეტილებას აპროტესტებენ, რომლის მიხედვით უკვე 3 წელია, მათ საკუთარ სახლებსა და ნაკვეთებში ყოველგვარი სამშენებლო და სარემონტო სამუშაოები აეკრძალათ. მორატორიუმი ხელისუფლებამ 2015 წელს გამოაცხადა და 2018 წლის ბოლოს უნდა დასრულებულიყო, თუმცა, რამდენიმე დღის წინ ადგილობრივებმა მუნიციპალიტეტის ახალი მითითება მიიღეს, სადაც ნათქვამია, რომ მორატორიუმი შესაძლოა, კიდევ 2 წლით გახანგრძლივდეს. 

ნოდარ გობიანიძე: „ - 2 წელიწადია მორატორიუმია, ახლა კიდევ მორატორიუმი, დგება მცხეთის განვითარების გეგმა, ვერა და ვერ დაადგა ამ მცხეთის განვითარების გეგმას დამთავრება. 3 თვეში უნდა გააკეთოს წესიერმა კვალიფიციურმა ადამიანმა, ეს უნდა მზად იყოს... პრეტენზია გვაქვს მთავრობის მიმართ, პრეტენზია გვაქვს რა თქმა უნდა, ეკლესიის მიმართაც, იმიტომ რომ რატომ ერევა?! ეკლესიას აქვს თავისი საკუთრება, აქვს თავისი მიწები.“ 

გიორგი კაპანაძე: „ - მცხეთა არ არის ის ქალაქი, რომ აქ იყოს რამე სამეწარმეო საშუალებას ვაძლევდეთ, ან აქ იყოს რამე ქარხნები აშენებული, მცხეთის ეკონომიკური განვითარება ძირითადად არის დამოკუდებული,  ერთადერთი ეს არის ტურიზმი და ტურიზმი თავის მხრივ განვითარებას ჰპოვებს. ამას ვითხოვთ, რომ რაც შეიძლება დროულად მოხდეს ამ ყველაფრის შემუშავება... ამას ვითხოვთ პრემიერთანაც, ამას ვითხოვთ საპატრიარქოსთანაც. გვეუბნებიან, სულ მალე გამოიყოფა კომისია, რომელიც იმსჯელებს თითოეულ ამ საკითხზე.“ 
სამტრედიაში მძღოლები გაიფიცნენ
სოფელ იანეთში, ვაზისუბანი-ლანჩხუთის ავტობანის მონაკვეთზე, მშენებლობაზე დასაქმებულმა 250-მა მძღოლმა კარიერამდე მისასვლელი გზა გადაკეტა.

აქციის მონაწილეები კუთვნილ ანაზღაურებას ითხოვენ. მათი განცხადებით, დავალიანება უკვე ერთ მილიონ ლარს აღწევს.

გზის დაგების სამუშაოებს ჩინური კომპანია სინო ჰიდროსი აწარმოებს.

შმაგი გოგოლაძე: „ - არ ვამუშავებთ, მანამდე საქმე არ გასწორედება.  თანხებს აგვიანებენ, ერთ ობიექტზე ვიმუშავე 3 ათასი ლარი, მათთან ვიმუშავე 6 ათასი ლარი. მანქანაზე საბურავები აღარ მაქვს. უკან ბანკი მაქვს გადასახდელი. აგერ გაჩვენებთ ბანკებიდანა რის მოსული, რატომ არ იხდი? საიდან გადავიხადო?“
დავით ვაშაკიძე: „ - დაახლოებით 250-მდე მძღოლია გაფიცული, ამათი ანაზღაურება შეადგენს დაახლოებით მილიონამდე ლარს. უფროსობასთან,  ჩინურ კომპანიასთან მოლაპარაკების დროს ჩინელები გადმოდიან შეურაცხყოფაზე, აბუჩად იგდებენ მძღოლებს.  ვინც მოითხოვა აბსოლუტურად ანაზღაურება, ყველას ემუქრებიან სახლში გაშვებით.“ 
გოგი წულაია: „ - ხელისუფლებამ კეთილი უნდა ინებოს და მისი მოქალაქეების უფლება უდნა დაიცვას და ის ჩინოვნიკი, რომელსაც მილიონობით ლარი აქვს ჯიბეში ჩადებული უნდა მოიყვანოს აქანე და სულ თავი უნდა ატახუნებინოს იმ პირობებზე რა პირობებშიც ესენი არიან. იმ პირობებში უნდა აცხოვრონ და აშრომონ ის ჩინოვნიკი, რომელსაც მილიონები აქვს ნაშოვნი აი ამ საქმიდან“. 

სამტრედიის რაიონის სოფელ ბაშში მდინარე რიონმა გამორიყა კასრი დამწვარი ცხედრით („შაბათის კურიერი“)
დაუდგენელია მოკლული პირის ვინაობა, უცნობია სხვა დეტალებიც. შინაგან საქმეთა სამინისტროში აცხადებენ, რომ მომხდარზე გამოძიება განზრახ მკვლელობის მუხლით დაიწყო. დანიშნულია ექსპერტიზები  მიმდინარეობს საგამოძიებო მოქმედებები.
ლაგოდეხელი  ნანა ჯუსოევა აცხადებს, რომ ძალადობის მსხვერპლია („შაბათის კურიერი“)
ნანა ჯუსოევა ჰყვება, რომ იძულებული გახდა თავდაცვის მოტივით მოქალაქე ალიევისთვის შეშის საპობი ნაჯახი ესროლა. თუმცა, ძალადობა მაინც გრძელდება. ქალი კარდაკარ დადის, დახმარებას ითხოვს, წერს საჩივრებს პოლიციაში, თუმცა, უშედეგოდ. ზეწოლის გამო ნანა ჯუსოევა იძულებული გახდა თავის 16 წლის შვილი სოფლიდან გაეხიზნა. ნანა ჯუსოევა უკვე 6 წელია, ძალადობის მსხვერპლია. მეგობარი მამაკაცი მას სცემს და ინტიმურ კავშირს აიძულებს.  ჯუსოევას მეგობარი მამაკაცი შვილზე ძალადობით ემუქრება, ამიტომ იძულებული გახდა, 16 წლის გოგო სახლიდან გაეხიზნა. გოგონა ნათესავებეთან ცხოვრობს 4 წელია.
ნანა ჯუსოევა ბოლოს რამდენიმე დღის წინ სცემა ალიევმა. სიკვდილს სასწაულით გადაურჩა.  ბოლოს თავდაცვის მიზნით, მსხვერპლმა მამაკაცს ნაჯახი ესროლა. ცემისა და ფიზიკური ძალადობის მომსწრე ნანა ჯუსოევას მეზობლებიც არაერთხელ გამხდარან. მათი თქმით, პოლიციას რამდენჯერმე მიმართეს, თუმცა, რეაგირება არც მათ და არც დაზარალებულის განცხადებას არ მოჰყოლია. ნანა ჯუსოევა ამტკიცებს, რომ ალიევებს ადგილობრივ ძალოვანებზე გავლენა აქვთ, ამიტომ მოძალადეს სამართალდამცველები არ აკავებენ. ლაგოდეხის პოლიციაში მსხვერპლმა რამდენიმე განცხადება დაწერა. პოლიცია ბრალს ტავად ჯუსოევას სდებს. ჯუსოევა ამტკიცებს, რომ მამაკაცმა მას დანაზოგი - 25 ათასი დოლარი, გამოსძალა. 

ალიევები ლაგოდეხის მუნიციპალიტეტის მეზობელ სოფელ კაბალში ცხოვრობენ. ილჰამ ალიევის  მეუღლე ნასიბ შაბანოვა აცხადებს, რომ ჯუსოევა ტყუის. ბრალდებას უარყოფს ილჰამ ალიევიც.
დავას შინაგან საქმეთა სამინისტრო ადასტურებს, თუმცა, პოლიციაში აცხადებენ, რომ ნანა ჯუსოევას ცემის ფაქტზე სამართალდამცველებისთვის არასდროს მიუმართავს. ჯუსოევა შიშობს, რომ პოლოციის მხრიდან უმოქმედობის გამო ძალდობის მსხვერპლი მომავალშიც გახდება. 

შსს-მ სამცხე-ჯავახეთის რეგიონში პროსტიტუციაში ჩაბმის ბრალდებით 11 პირი ამხილეს
სპეცოპერაციები  ე.წ. „თურქულ ბარსა“ და რესტორნებში ჩატარდა.  

პროსტიტუციაში ჩაბმის ფაქტებზე ახალციხესა და ახალქალაქში მდებარე ბარებისა და რესტორნების დროებითი მფლობელები ამხილეს. დაიკითხა 63 ქალბატონი, რომელიც ამ ობიექტებზე იყვნენ დასაქმებულები.

გამოძიების ინფორმაციით, სხვადასხვა კუთხიდან ჩამოსულ ქალბატონებს  პროსტიტუციაში მოტყუებით აბამდნენ.  

გამოძიება ძალადობის, ძალადობის მუქარის, შანტაჟის ან მოტყუებით პროისტიტუციაში ჩაბმის მუხლით დაიწყო და ჯარიმას ან თავისუფლების აღკვეთას 2 წლამდე ვადით ითვალისწინებს.
აჭარის მაღალმთიან სოფლებში მუსლიმ გოგონათა პანსიონების ბუმია („შაბათის კურიერი“)

ხულოს ცენტრში კიდევ ერთი  4-სართულიანი პანსიონატი შენდება. როგორც ამბობენ, მშენებლობა მიმდინარეობს ადგილობრივების შემოწირულობით და უცხოეთიდან ეს დაწესებულებები არ ფინანსდება. 
სექტემბრიდან პანსიონატებისთვის ახალი რეგულაციები ამოქმედდება, რაც იმას ნიშნავს, რომ მათი დიდი ნაწილი სავარაუდოდ დაიხურება. 
ხულოს ცენტრში მუსლიმ გოგონათა ახალი პანსიონის მშენებლობა ერთი კვირის წინ დაიწყო. 4-სართულიანი შენობის აშენების გადაწყვეტილება იმამთა კრებამ მიიღო, რომელიც აქ 2 კვირის წინ ჩატარდა. ხულოს მუფტი,  ამბობს, რომ აქ გოგონები, ისლამური რელიგიის შესწავლის გარდა, ზოგად განათლებასაც მიიღებენ და ეროვნული გამოცდებისთვის მოემზადებიან.

გურამ (ასლან) აბაშიძე: „ - ვინც ამ პანსიონატში იცხოვრებს, ყველა იმოძრავებს საჯარო სკოლაში, მივიღებთ აქ მეცხრე, მეათე, მეთერთმეტე და მეთორმეტე კლასის მოსწავლეებს და ასევე, ამ გოგონებს, ამ ბავშვებს ექნებათ დამატებით ერთი შანსი იმისთვის, რომ მათ გააგრძელონ შემდგომში სწავლა-განათლება.“
აუცილებელია ყველა მათგანი წმინდა წიგნის სწავლების მიხედვით იყოს შემოსილი, რაც  ნიშნავს, რომ დაფარული ჰქონდეთ როგორც თმა, ასევე ფეხები და ხელები. გაკვეთილზე ისლამის საფუძვლებს ყურანის სურების არაბულ ენაზე წაკითხვას და სწორი ინტონაციით წარმოთქმას სწავლობენ. ყველა პანსიონს რელიგიურ მოტივებზე დაწერილი ან დაუწერელი ქცევის კოდექსი აქვს, შინაგანაწესის მიხედვით, ბავშვები დღეში 5-ჯერ ლოცულობენ, მოსწავლეებს ეზღუდებათ ტელეფონსა და ინტერნეტზე წვდომა, სოციალური ქსელებით მხოლოდ უქმე დღეებში სარგებლობენ. მშობლების მონახულება კი ორ კვირაში ერთხელ შეუძლიათ. ასევე, შეზღუდვები აქვთ ჩაცმაზე, მათ შორის, აკრძალულია დახეული ჯინსის შარვლის ჩაცმა. 

დილა 5 საათზე დილის ლოცვის შესრულებით იწყება. გაკვეთილებს ჯერ საჯარო სკოლაში, შემდეგ კი პანსიონში ესწრებიან, სწავლა საღამოს 9 საათამდე გრძელდება, შემდეგ თამის ლოცვას ასრულებენ და იძინებენ, იშვიათად აქვთ თავისუფალი დრო, ამიტომ ხშირად გასართობად ვერ იცლიან, როცა დრო აქვთ პანსიონში ტენისს თამაშობენ ან ფილმს უყურებენ. 

ხულოს მუნიციპალიტეტის მუსლიმ გოგონათა პანსიონში ამჟამად 30 გოგონა ცხოვრობს. ყაზარმული ტიპის თითო საძინებელში 10 გოგონა ცხოვრობს. პანსიონის დირექტორი ამბობს, რომ ოჯახების მხრიდან მიმართვიანობა მაღალია. ხულოს მუნიციპალიტეტის ტერიტორიაზე სულ 9 პანსიონია, აქედან სამი დაბა ხულოში მდებარეობს, ორში ვაჟები, ერთში კი გოგონები ცხოვრობენ. პანსიონში მოსწავლეებს ძირითადად მეექვსე კლასიდან იღებენ, ხშირ შემთხვევაში მუსლიმი ბავშვებისთვის ეს სერვისი უფასოა, ზოგან კი ოჯახებს სიმბოლური თანხის, თვეში 50 ლარის გადახდა უწევთ. მუფტი ასლან აბაშიძე ამბობს, რომ პანსიონები ზექათის წესით ანუ შემოწირული თანხებით შენდება და ფუნქციონირებს.

პანსიონების მშენებლობის ნებართვას ადგილობრივი მუნიციპალური ორგანო გასცემს. არასამთავრობო ორგანიზაციები ნებართვას საზოგადოებრივი დანიშნულების ობიექტის ასაშენებლად ითხოვენ, სადაც ბავშვთა პანსიონებს ხსნიან. ხულოში ახალი პანსიონის მშენებლობის ნებართვა შპს "ოზგენჯიმაც" მსგავსი მიმართვის საფუძველზე ხულოს მერიიდან მიიღო. 2018 წლის პირველი სექტემბრიდან ახალი რეგულაციები ამოქმედდება და ყველა ასეთი პანსიონი კანონის ჩარჩოში მოექცევა. კანონი პარლამენტმა გასულ წელს მიიღო, თუმცა ამოქმედება 1 წლით გადაავადა. პანსიონებს სააღმზრდელო დაწესებულების სტატუსი მიენიჭებათ და 17 კრიტერიუმის დაკმაყოფილება მოუწევთ. ერთ-ერთი პუნქტით, ბავშვთა რაოდენობაც დარეგულირდება. კანონის მიხედვით, ახალი სასწავლო წლიდან პანსიონებში, სადაც 10 ბავშვზე მეტი იქნება, დაიხურება.

არაოფიციალური მონაცემებით, აჭარის რეგიონში სულ 22 მუსლიმური პანსიონი ფუნქციონირებს. საქართველოს მასშტაბით კი, ამ ტიპის დაწესებულებებში 1 200 ბავშვი ცხოვრობს. ხულოს სამუფტოში ახალი რეგულაციების შესახებ ინფორმირებულები არიან. ფიქრობენ, რომ რეგულაციები დასახვეწია.

გურამ (ასლან) აბაშიძე: „ - აქ უნდა იყოს გათვლილი და გათვალისწინებული ყველა რელიგიური კომფესია და აქ არ უნდა იყოს ვთქვათ უმრავლესობა, ან უმცირესობა, ეს ძალიან მნიშვნელოვანია. როდესაც რეგულაციები იქნება და სახელმწიფოს ხელშეწყობაც იქნება, ეს არის კერძო სეტორი, მაგრამ ჩვენ მივესალმებით, ჩვენ არანაირი გართულება ამაზე არ გვაქვს“.

მოქმედი კანონმდებლობის მიხედვით, პანსიონების საქმიანობა უკონტროლოა. ჯანდაცვის სამინიტროში ამბობენ, რომ ამ დრომდე მიმდინარეობს დაწესებულებების მონიტორინგი და არ არის გამორიცხული, რომ კანონი კიდევ გადაიხედოს. მანამდე კი, სექტემბერში სავარაუდოდ პანსიონების დიდი ნაწილი დაიხურება.
ურეკში მომხდარი ავტოსაგზაო შემთხვევის შედეგად ორი დაშავებული ფოთის ცენტრალურ საავადმყოფოში გარდაიცვალა 
სამედიცინო ცენტრის დირექტორის ინფორმაციით, სასწრაფო დახმარების ბრიგადებმა საავადმყოფოში 4 პაციენტი მიიყვანეს. ურეკში მომხდარ ავარიას  ორი ადამიანი ემსხვერპლა, ორი კი დაშავდა. მცირე ზომის სატვირთო მანქანა ჯერ ქვეითად მოსიარულეს, შემდეგ კი სატვირთო მანქანას დაეჯახა.

დიდი ბრიტანეთის სამეფო ოჯახის წევრი, პრინცი ჰარი ამერიკელ მსახიობ მეგან მარკლიზე დაქორწინდა

ჯვრისწერის ცერემონია წმინდა გიორგის სახელობის სამლოცველოში გაიმართა. ცერემონიას კენტერბერის არქიეპისკოპოსი უძღვებოდა. პრინცი ჰარი, ამიერიდან სასექსის ჰერცოგის ტიტულსაც ატარებს. 36 წლის მეგან მარკლს ცერემონიაზე დედოფლის მიერ მიცემული ბრილიანტის დიადემა ეკეთა. მეგან მარკლი საკურთხევლამდე პრინცმა ჩარლზმა მიაცილა. პატარძალს  10 ხელისმომკიდე ჰყავდა, მათ შორის პრინცი ჯორჯი და პრინცესა შარლოტი. ჯვრისწერის ცერემონიას 600 სტუმარი ესწრებოდა.  [image: image1][image: image2][image: image3][image: image4][image: image5][image: image6][image: image7][image: image8][image: image9][image: image10][image: image11][image: image12][image: image13][image: image14][image: image15][image: image16][image: image17][image: image18][image: image19][image: image20][image: image21][image: image22][image: image23][image: image24][image: image25][image: image26]

